
Afirmasaun: Sumáriu Kazu tuirmai ne’e deskreve faktu sira no prosesu iha tribunál 
tuir JSMP nia monitorizasaun independente, no deklarasaun ne’ebé parte sira fó iha 
tribunál nia laran. Informasaun ne’e la reprezenta JSMP nia hanoin hanesan 
instituisaun ida. 
 
JSMP kondena maka’as forma violénsia hotu-hotu, liuliu hasoru feto no ema 
vulneravel. JSMP afirma la iha justifikasaun ba kualkér violénsia hasoru feto. 

 
A. Sumáriu prosesu julgamentu kazu iha Tribunál Distritál Oekusi 
1. Totál kazu ne’ebé JSMP monitoriza: 30 
 

Artigu Tipu kazu Númeru 

Artigu 145 Kódigu Penál (KP), 
konjuga ho artigu 2, 3, no 
35(b) no 36 (LKVD) 

Ofensa ba integridade fízika simples ho 
natureza violénsia doméstika no tipu 
ilísitu sira kona-ba violénsia doméstika. 

21 

Artigu 157 KP, artigu 145 KP, 
konjuga ho artigu 2, 3, no 
35(b) no 36 (LKVD) 

Ameasa no ofensa ba integridade fízika 
simples ho natureza violénsia doméstika  

2 

Artigu 177 KP no artigu 182 
KP  

Abuzu seksuál ba menór agravadu 1 

Artigu 139 KP no artigu 20 (1) 
Lei Arma Brankas, konjuga ho 
artigu 2, 3, no 35(b) no 36 
(LKVD) 

Omisídiu agravadu no arma brankas ho 
natureza violénsia doméstika  

1 

Artigu 316 KP Kontrabandu 2 

Artigu 306 KP Uza dokumentu ba indentifikasaun alleiu 1 

Artigu 145 KP Ofensa ba integridade fízika simples 2 

Totál   30 

 
2. Totál desizaun ne’ebé JSMP monitoriza : 25 

Tipu desizaun Artigu Númeru 

Prizaun Artigu 66 KP 2 

Suspensaun ba prizaun nia ezekusaun Artigu 68 KP 19 

Multa Artigu 67 KP 1 

Admoestasaun Artigu 82 KP 1 



Omologa pedidu dezisténsia keixa 
Artigu 216 Kódigu 
Prosesu Penál (KPP) 

2 

Totál         25 

 
3. Totál kazu sira ne’ebé kontinua prosesu tuir JSMP nia monitorizasaun : 5 
B. Deskrisaun sumáriu julgamentu ba desizaun kazu sira 
 
1. Krime ofensa ba integridade fízika simples 
Nú. Prosesu   : 0020/20.OEPMK 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Calisto Tout 
Desizaun   : Omologa pedidu dezisténsia keixa 
  
Iha 09 Marsu 2022, Tribunál Distritál Oekusi prezide julgamentu tentativa konsiliasaun 
ba kazu krime ofensa ba integridade fízika simples ne’ebé envolve arguidu Fernando 
Egas Mesquita ho nia alin Nazario Mesquita hasoru lezadu Alvaro Lopes Hornai, iha 
Aldeia Usapibela, Suku Lalisuc, Sub-distritu Pante-makasar, Distritu Oekusi. 
 
Akuzasaun Prokuradór 
Prokuradór akuza katak iha 02 Fevereiru 2020, iha oras tuku 12:00 meiudia, arguidu 
Fernando tebe dala ida iha lezadu nia liman parte loos rezulta lezadu sofre moras. 
Entretantu arguidu Nazario Mesquita kaer metin lezadu nia liman rua hodi silu ba kotuk 
rezulta lezadu sofre moras. Antes agresaun ne’e, arguidu sira ho lezadu diskute malu 
kona-ba problema antes kona-ba tolok malu. Kazu ne’e aneksa hamutuk ho fotografia 
kona-ba aktu violénsia ne’e husi polísia.  
 
Prokuradór akuza arguidu na’in rua kontra artigu 145 KP kona-ba krime ofensa ba 
integridade fízika simples ho moldura penál to’o tinan 3 ka multa. 
 
Produsaun ba prova sira  
Bazeia ba artigu 262 (1) Kódigu Prosesu Penál (KPP) kona-ba tentativa ba 
konsiliasaun, nune’e antes tama ba julgamentu produsaun ba prova, juis husu atu halo 
tentativa konsiliasaun ba arguidu sira ho lezadu. 
 
Iha prosesu konsiliasaun ne’e, lezadu hakarak dame malu ho arguidu sira ho kondisaun 
katak husu arguidu sira atu labele repete hahalok sira ne’e iha futuru hasoru lezadu. 
Enkuantu arguidu sira konkorda ho pedidu lezadu nian no deklara katak arrepende ona 
sira nia hahalok no promete sei la repete tan hahalok hanesan iha futuru, nune’e lezadu 
husu ba tribunál atu dezisté tiha ninia-keixa hasoru arguidu sira.  
 
Alegasaun finál  
Prokuradór no defeza apresia akordu dame ne’ebé parte rua deside ona no husu ba 
tribunál atu omologa prosesu ne’e. 
 



Desizaun  
Bazeia ba akordu dame husi parte rua no pedidu dezisténsia husi lezadu, tribunál 
konklui prosesu ne’e no omologa pedidu dezisténsia keixa ne’e ho kondisaun arguidu 
sira labele repete tan hahalok ne’e iha futuru hasoru lezadu ka ema seluk.  
 
2. Krime abuzu seksuál ba menór agravadu 
Nú. Prosesu   : 0075/20.OESIC 
Kompozisaun Tribunál : Koletivu 
Juis    : Dr. Yudi Pamukas 
    : Dr. Hugo da Cruz Pui 
    : Dr. Evangelino Belo 
Prokuradór   : Dr. Mateus Nesi 
Defeza   : Dr. Calisto Tout 
Desizaun   : Pena prizaun tinan 20 
  
Iha 09 Marsu 2022, Tribunál Distritál Oekusi prezide julgamentu leitura akordaun ba 
krime abuzu seksuál ba menór agravadu ne’ebé envolve arguidu LSF hasoru lezada 
(ho idade 12 anos), iha Distritu Oekusi. 
 
Akuzasaun Prokuradór 
Prokuradór akuza katak iha 04 Janeiru 2020, maizumenus iha oras tuku 00:00 
madrugada, lezada ho nia alin toba dukur hela arguidu lees rede ne’ebé tau iha jenela 
hodi tama ba lezada nia kuartu, no arguidu kontinua toba kedas iha lezada nia sorin no 
lamas lezada nia kelen halo lezada hakfodak no hader kedas, bainhira lezada hakfodak 
haree arguidu lamas hela lezada nia kelen. Lezada tenta hakilar maibé arguidu ho lalais 
lori liman karuk taka metin lezada nia ibun. Tuir mai arguidu ameasa lezada katak “se ó 
hakilar nafatin hau oho tiha ó”, nune’e lezada tauk no lahalo ona asaun ruma kontra 
arguidu. Aproveita situasaun ne’e arguidu komesa kore uluk nia kalsa nia butaun no 
dada tun lezada nia kalsa too kondisaun molik. Hafoin arguidu loke lezada nia kelen rua 
hodi halo relasaun seksuál ho lezada ho maneira arguidu nia liman nafatin taka lezada 
nia ibun no kontinua ameasa lezada atu labele dehan sai akontesementu ne’e ba ema 
seluk.  
 
Tuir mai iha 05 Janeiru 2020, maizumenus iha oras tuku 02:00 madrugada, arguidu 
kontinua tama ba iha lezada nia kuartu ho maneira ne’ebé hanesan hodi halo relasaun 
seksuál ho lezada.  
 
Iha 06 Janeiru 2020, maizumenus iha oras tuku 08:00 dadeer, bainhira lezada fase hela 
bikan iha dapur, arguidu kontinua hakuak lezada rasta ba hatoba iha kama leten ho 
maneira hanesan akontesementu sira antes hodi halo relasaun seksuál ho lezada.   
 
Iha 07 Janeiru 2020, maizumenus iha oras tuku 08:00 dadeer, bainhira lezada hamoos 
hela fos iha dapur laran, arguidu kontinua hakuak lezada rasta ba hatoba iha kama 
leten nafatin ho maneira hanesan hodi halo relasaun seksuál ho lezada no arguidu mós 
dehan ba lezada nune’e “hau sei hola tan ó hanesan hau nia feen” 
 



Iha 08 Janeiru 2020, maizumenus iha oras tuku 06:00 dadeer, bainhira lezada dasa 
hela rai iha uma laran, arguidu kontinua hakuak lezada rasta ba hatoba iha kama leten 
nafatin ho maneira hanesan halo tan relasaun seksuál ho lezada. Depoisde halo tiha 
relasaun seksuál ho lezada arguidu hatete ba lezada katak “hau sei hola tan ó hanesan 
hau nia feen”. Konsekuansia husi arguidu nia hahalok ne’e rezulta lezada sente ran 
fakar no lakon nia virgen no moe tanba arguidu nia feen hanesan lezada nia bin rasik. 
Kazu ne’e aneksu hamutuk ho relatóriu médiku husi PRADET.  
 
Prokuradór akuza arguidu kontra artigu 177 nú. 1 KP kona-ba abuzu seksuál ba menór 
ho moldura penál tinan 5 too tinan 20 prizaun no artigu artigu 182 nú. 1 alinea (a) KP. 
 
Produsaun ba prova sira  
Iha julgamentu, arguidu nega totalmente ba faktu hotu iha akuzasaun no deklara katak 
arguidu nunka halo relasaun seksuál ho lezada tanba lezada hanesan arguidu nia feen 
ninia alin feto, arguidu iha oan na’in haat, foin primeiravés mai hatan tribunál, seidauk 
diak malu ho lezada no ninia banin sira, hela iha uma rasik, serbisu hanesan motorista 
ho rendimentu kada fulan US$115.00. 
 
Iha parte seluk lezada kontinua konfirma faktu hotu iha akuzasaun no deklara katak 
seidauk diak malu ho arguidu. Lezada deklara mós katak bainhira lezada nia raan fakar 
mak lezada nia inan husu, nune’e lezada dehan sai problema ne’e ba lezada ninia inan 
tanba lezada sente tauk ho arguidu ninia ameasa no momentu ne’eba lezada nia aman 
mós serbisu hela iha fatin seluk lezada mesak de’it ho nia inan ho alin mane kiik. 
 
Testemuña SKN nu’udar lezada nia inan depoimenta katak momentu arguidu halo 
relasaun seksuál hasoru ninia oan testemuña laharee ho matan no lahatene kona-ba 
akontesimentu ne’e. Maibé depoisde lezada nia mens primeiravés mai mak testemuña 
haree no duvida tanba altura ne’eba nia oan feto foin mak tinan 12 maibé nia mens mai 
ona. Tanba ne’e mak testemuña husu lezada no iha altura ne’eba arguidu ho nia feen 
mós iha hotu hodi rezeita kontra lezada nia resposta ba nia inan katak arguidu mak halo 
relasaun seksuál ho lezada. Depoisde lezada konta hotu problema ne’e mak foin 
testemuña lori lezada ba keixa no ba iha PRADET.  
 
Testemuña TENS nu’udar arguidu nia feen depoimenta katak la haree no lahatene 
kona-ba akontesementu ne’e no testemuña foin hatene kona-ba akontesimentu ne’e, 
bainhira sira nia inan hasee nia alin ne’ebé fulan ka mens mai ona mak foin testemuna 
hatene kona-ba kazu ne’e.  
 
Alegasaun finál 
Prokuradór intende katak mezmu iha produsaun ba prova arguidu nega faktu hotu iha 
akuzasaun maibé prokuradór fiar liu ba deklarasaun lezada nian no konsidera arguidu 
nia hahalok ne’e priense duni elementu husi krime abuzu seksuál ba menór agravadu 
tanba iha akontesimentu ne’e lezada foin tinan 12. Tanba ne’e, prokuradór husu ba 
tribunál atu aplika pena ne’ebé hakerek ona iha artigu 177 KP no artigu 182 KP. 
 



Entretantu defeza hanoin katak durante iha produsaun ba prova arguidu nega faktu 
hotu iha akuzasaun no defeza konsidera faktu hirak ne’e hotu laloos. Iha produsaun ba 
prova arguidu deklara nunka halo relasaun seksuál ho lezada tanba lezada hanesan 
arguidu nia feen ninia alin feto, iha oan na’in haat, foin primeiravés mai hatan iha 
tribunál, seidauk diak malu ho lezada no ninia banin sira, hela iha uma rasik, serbisu 
hanesan motorista ho rendimentu kada fulan US$115.00. Tanba ne’e, defeza husu ba 
tribunál atu absolve arguidu husi aktu krime ne’e maibé karik tribunál kolektivu iha 
hanoin seluk, parte defeza husu justisa ne’ebé justu. 

Desizaun 
Depoisde avalia faktu hotu, tribunál prova katak faktu sira ne’ebé hakerek ona iha 
akuzasaun ne’e provadu no konsidera arguidu prátika duni krime ne’e hasoru lezada. 
Tribunál prova mós katak arguidu prátika nia hahalok ne’e ho maneira sempre taka 
lezada nia ibun no ameasa lezada labele konta sai ba ema seluk. Tribunál prova katak 
depoisde akontesementu ne’e, lezada ho nia inan tauk no la aprezenta keixa. Tribunál 
prova katak arguidu mós konfesa katak lezada hanesan arguidu nia feen ninia alin no 
tuir lei sei pratika aktu sira henasan ne’e kontra lezada sira ho idade sei kiik sei hetan 
kastigu minimu tinan 5 too tinan 20. Prova mós katak lezada lakon ona nia virginilidade 
no sofre moras iha nia orgaun seksuál no altura arguidu prátika nia hahalok ne’e lezada 
foin idade 12 anos, Tribunál prova mós katak arguidu nia hahalok ne’e priense duni 
elementu husi krime abuzu seksuál ba menór previstu no punidu tuir artigu 177 KP no 
artigu artigu 182 alinea a husi KP kona-ba agravasaun.   
 
Bazeia ba faktu provadu hirak ne’e hotu no tetu mós ho sirkunstánsia sira ne’ebé haleu 
krime ne’e. Nune’e tribunál konklui prosesu ne’e no kondena arguidu ba prátika faktu 
primeiru iha 04 Janeiru 2020, ho pena prizaun tinan 7, iha 05 Janeiru 2020, ho pena 
prizaun tinan 8, iha 06 Janeiru 2020, ho pena prizaun tinan 9, iha 07 Janeiru 2020 ho 
pena prizaun tinan 10 no iha 08 Janeiru 2020 ho pena prizaun tinan 11. Tanba tuir lei 
labele aplika pena keta-ketak, nune’e tribunál konklui prosesu ne’e no kondena arguidu 
ho pena prizaun tinan 20 no selu idemnizasaun sivíl ba lezada ho montante 
U$$2,000.00. Tuir lei sei iha loron sanulu resin lima atu arguidu liuhusi nia defeza halo 
rekursu ba desizaun refere no antes ne’e iha ona esperensia iha posibilidade boot 
arguidu bele halai sai husi Oekusi ba Indonézia. Nune’e Tribunál halo alterasaun ba 
medida koasaun sira no aplika kedas prizaun preventiva ba arguidu. 
 
3. Krime ofensa ba integridade fízika simples ho natureza violénsia doméstika 
Nú. Prosesu   : 0006/21.OEPSB 
Kompozisaun Tribunál : Koletivu 
Juis    : Dr. Hugo da Cruz Pui  
    : Dr. Evangelino Belo 
    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun tinan 1 suspende ba tinan 1 fulan 6 
  



Iha 10 Marsu 2022, Tribunál Distritál Oekusi prezide julgamentu leitura akordaun ba 
krime ofensa ba integridade fízika simples ne’ebé envolve arguidu MC hasoru nia oan 
(ho idade tinan 9), iha Distritu Oekusi. 
 
Akuzasaun Prokuradór 
Prokuradór akuza katak iha 31 Dezembru 2020, maizumenus iha oras tuku 10:00 
dadeer, arguidu foti tali tahan hodi kesi lezada nia liman rua ba kotuk, depois arguidu 
dada lezada tama ba uma kabuar laran hodi kesi lezada nia liman ba iha ai-rin uma 
nian, rezulta lezada nia liman hetan bubu, mean no moras. Arguidu kontinua sunu ahi 
iha uma kabuar laran ho suar maka’as halo lezada matan been sai hafoin lezada nia 
alin foti tudik ta’a kotu tali ne’ebé arguidu uza hodi kesi lezada, hafoin lezada ho nia alin 
ba hamoos duut iha uma hun. Antes agresaun ne’e, lezada sai ho família balun ba iha 
toos hodi haree ema oho karau no lahamoos duut iha uma hun. Kazu ne’e aneksa 
hamutuk ho fotografia kona-ba aktu violénsia ne’e mai husi polísia. 
 
Antes ne’e, prokuradór akuza arguidu kontra artigu 155 Nú. 1 (alinea a) KP no artigu 3 
KP kona-ba maus-tratus ba menór. 
 
Produsaun ba prova sira  
Iha julgamentu, arguidu konfesa faktu hotu iha akuzasaun, arrepende nia hahalok, 
arguidu mós deklara katak antes ne’e lezada hela ho nia avo maibé depoisde 
akontesementu arguidu hela hamutuk fali ho nia oan, arguidu iha oan na’in ualu, foin 
primeiravés mai hatan iha tribunál, serbisu hanesan toos na’in laiha rendimentu fixu 
kada fulan no promete sei larepete tan hahalok hanesan iha futuru hasoru nia membru 
família. 
 
Iha parte seluk, lezada kontinua konfirma faktu hotu iha akuzasaun no deklara katak 
arguidu foin primeiravés komete aktu ne’e hasoru lezada no lezada mós perdua ona 
arguidu.   
 
Alegasaun finál 
Prokuradór intende katak laiha duvida ba faktu hotu iha akuzasaun tanba iha produsaun 
ba prova arguidu rasik konfesa integralemente no konfirma mós husi lezada, nune’e 
Prokuradór konsidera arguidu nia hahalok ne’e priense duni element husi krime maus-
tratus ba menór no hahalok hanesan ne’e nunka mais atu pratika hasoru labarik sira. 
Tanba ne’e, prokuradór husu ba tribunál atu aplika pena ne’ebé hakerek ona iha artigu 
155 KP. 
 
Entretantu defeza husu ba tribunál atu kondena arguidu ho pena ne’ebé adekuadu ho 
konsiderasaun sira katak arguidu konfesa, arrepende nia hahalok, foin primeiravés 
komete krime no mai hatan iha tribunál no promete sei la komete tan krime hanesan 
hasoru lezada iha futuru.. 

Desizaun 
Depoisde avalia faktu hotu, tribunál prova katak arguidu foti tali tahan hodi kesi lezada 
nia liman rua ba kotuk, depois arguidu dada lezada tama ba uma kabuar laran hodi kesi 
lezada nia liman ba iha ai-rin uma nian, rezulta lezada nia liman hetan bubu, mean no 



moras. Arguidu kontinua sunu ahi iha uma kabuar laran ho suar maka’as halo lezada 
matan been sai hafoin lezada nia alin foti tudik ta’a kotu tali ne’ebé arguidu uza hodi 
kesi lezada, bazeia ba faktu provadu hirak ne’e tribunál halo alterasaun husi artigu 155 
KP kona-ba krime maus-tratus ba menór ba fali artigu 145 kona-ba krime ofensa ba 
integridade fízika simples ho natureza violénsia doméstika, tanba tribunál konsidera 
arguidu nia asaun ne’e priense elementu husi arti 145 KP.   
 
Bazeia ba faktu provadu hirka ne’e no tetu mós ho sirkunstánsia atenuante sira 
hanesan arguidu konfesa, arrepende nia hahalok, foin primeiravés komete krime no 
promete sei la komete tan krime hanesan iha futuru, nun’e tribunál konklui prosesu ne’e 
no kondena arguidu ho pena prizaun tinan ida suspende ba tinan ida fulan neen. 
 
4. Krime arma brankas no omisídiu agravadu ho natureza violénsia doméstika 
Nú. Prosesu   : 0093/20.OESIC 
Kompozisaun Tribunál : Koletivu 
Juis    : Dr. Yudi Pamukas 
      Dr. Hugo da Cruz Pui 
      Dr. Evangelino Belo 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun tinan 18 
 
Iha 11 Marsu 2022, Tribunál Distritál Oekusi prezide julgamentu leitura akordaun ba 
krime arma brankas no omisídiu agravadu ho natureza violénsia doméstika ne’ebé 
envolve arguidu DT hasoru nia feen, iha Distritu Oekusi.  
 
Akuzasaun Prokuradór 
Prokuradór akuza katak iha 06 Juñu 2020, maizumenus iha oras tuku 15.30 lokraik, 
arguidu foti katana taa lezada nia ulun, maibé lezada satan netik ho liman no katana 
refere kona-ba iha lezada nia liman rabat ho lezada nia ulun parte reen-toos, rezulta 
lezada nia liman rua no reen-toos kanek, arguidu kontinua taa lezada nia tilun hun parte 
karuk kauza kanek no ran sai barak. Tuir mai arguidu taa dala tolu tutuir malu iha 
lezada nia kanuruk too lezada lakon sentidu no mate kedas iha fatin akontesimentu. 
Antes agresaun ne’e, arguidu haruka nia ona mane ba bolu lezada iha mate-uma, atu 
arguidu koalia ho lezada kona-ba osan US$300.00 ne’ebé lezada uza ba seremonia 
funeral arguidu nia inan nian, nune’e sira diskute malu no mosu agresaun ne’e too 
lezada lakon vida. Iha akontesimentu ne’e testemuña AA mak haree husi janela kuak. 
Kazu ne’e aneksa hamutuk ho relatóriu médiku husi Ospitál Referál Oekusi no 
fotografia sira kona-ba aktu violensia ne’e hasi husi polísia. 
 
Prokuradór akuza arguidu kontra artigu 139 Kódigu Penál kona-ba krime omisídiu 
agravadu konjuga ho artigu 2 nú. 1, 2 aleneia (a), artigu 3 alinea (a) ho moldura penál 
tinan 12 to’o tinan 25, no artigu 35 husi Lei Kontra Violénsia Doméstika no artigu 20 (1) 
kona-ba Lei Arma Brankas.  
 
Produsaun ba prova sira 



Iha julgamentu, arguidu konfesa faktus hotu iha akuzasaun no deklara katak depoisde 
akontesementu arguidu arrepende ona nia hahalok no foin primeiravés mai hatan iha 
tribunál. Arguidu deklara mós katak oho lezada ho katana tanba de’it osan no arguidu 
rekoñese katak tanba de’it arguidu nia hahalok ne’e mak agora dadaun sira nia oan 
nain tolu hela mesak iha uma. Arguidu serbisu hanesan toos na’in laiha rendimentu fixu 
kada fulan no agora dadauk arguidu hela iha prizaun hahu kedas iha akontesementu 
ne’e. 
 
Prokuradór husu ba tribunál atu presinde testemuña nia depoimentu tanba iha 
produsaun ba prova arguidu konfesa faktu hotu iha akuzasaun no husi parte defeza 
konkorda ho pedidu husi prokuradór, nune’e tribunál bazeia ba pedidu ne’e presinde 
testemuña ninia depoimentu. 
 
Alegasaun finál  
Prokuradór hanoin katak laiha duvida ba faktu sira ne’ebé hakerek ona iha akuzasaun 
tanba iha altura primeiru interrogatoriu mós arguidu konfesa ate iha julgamentu arguidu 
mantein ninia deklarasaun hodi konfesa integralmente. Prokuradór konsidera arguidu 
nia hahalok ne’e kruel teb-tebes tanba ho aten brani arguidu foti desizaun hodi hakotu 
lezada ninia vida moris liuhusi meus oho lezada ho katana. Prokuradór intende katak 
antes ne’e arguidu iha ona planu atu oho lezada ate oho duni lezada no tuir loloos 
arguidu mak proteze lezada, maibé pelu kontrariu arguidu mak komete fali aktu ne’e 
hasoru lezada too lezada lakon vida. Tanba ne’e, prokuradór husu ba tribunál atu 
kondena arguidu ho pena prizaun tuir artigu ne’ebé hakerek ona iha akuzasaun. 
 
Enkuantu defeza salienta liután katak arguidu komete ona krime refere no krime ne’e 
akontese kuandu mosu dezintendementu entre arguidu ho lezada. Defeza haree katak 
depoisde akontesementu arguidu kumpri iha prizaun no agora arguidu sente arrepende 
nia hahalok, foin primeiravés mai hatan iha tribunál. Defeza reforsa liután katak arguidu 
oho lezada ho katana tanba de’it osan, arguidu rekoñese katak tanba de’it arguidu nia 
hahalok ne’e mak sira nia oan sira hela mesak de’it iha uma. Arguidu serbisu hanesan 
toos na’in laiha rendimentu fixu kada fulan no agora dadauk arguidu sei hela iha 
prizaun. Tanba ne’e, defeza husu ba tribunál atu aplika pena ne’ebé justu ba arguidu 
tuir ninia sala. 
 
Desizaun  
Depoisde avalia faktu hotu, tribunál prova katak arguidu foti katana taa lezada nia ulun, 
maibé lezada satan netik ho liman no katana refere kona-ba iha lezada nia liman rabat 
ho lezada nia ulun parte reen-toos, rezulta lezada nia liman rua no reen-toos kanek, 
arguidu kontinua taa lezada nia tilun hun parte karuk kauza kanek no ran sai barak. Tuir 
mai arguidu taa dala tolu tutuir malu iha lezada nia kanuruk too lezada lakon sentidu no 
mate kedas iha fatin akontesimentu.   
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan arguidu konfesa, arrepende ona nia hahalok no foin primeiravés mai hatan iha 
tribunál, nune’e Tribunál konklui prosesu ne’e no kondena arguidu ho pena prizaun 
tinan 3 ba krime arma brankas no pena prizaun tinan 17 ba krime omisídiu agravadu ho 



natureza violénsia doméstika maibé tuir lei kastigu sira ne’e labele aplika keta-ketak, 
nune’e tribunál kondena arguidu ho pena unika tinan 18 prizaun. 
 
5. Krime ofensa ba integridade fízika simples ho natureza violénsia doméstika 
Nú. Prosesu   : 0079/21.OESIC 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Pedro Baptista Aleixo dos Santos 
Defeza   : Dr. Calisto Tout 
Desizaun   : Pena prizaun tinan 1 suspende ba tinan 1 
  
Iha 14 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu CQ hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 08 Agostu 2021, maizumenus iha oras tuku 18:00 lokraik, 
arguidu foti katana nia knuuk baku dala ida iha lezada nia ulun parte loos kauza kanek 
ki’ik, raan sai, bubu no moras. Antes agresaun ne’e, arguidu ho kondisaun lanu deskute 
malu ho lezada kona-ba atu oho manu hodi halo modo kalan nian no lezada lakohi, ho 
nune’e mosu agresaun hirak ne’e. Kazu ne’e aneksu hamutuk ho relatóriu médiku husi 
Ospitál Referál Oekusi no fotografia kona-ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa integralmente ba faktu hotu iha akuzasaun, arguidu 
rekoñese hahalok hanesan ne’e ladiak, arrepende ona nia hahalok no depoisde lezada 
fila husi ospitál arguidu husu diskulpa kedas ba lezada too agora moris hamutuk nafatin 
iha uma ida hanesan feen ho laen, foin primeiravés mai hatan iha tribunál, promete sei 
larepete hahalok ne’e iha futuru, serbisu hanesan toos na’in laiha rendementu fixu kada 
fulan no iha oan na’in rua no arguidu mak iha responsabilidade ba iha nia família. 
 
Alende ne’e, lezada kontinua konfirma faktu hotu iha akuzasaun no deklara katak 
depoisde akontesimentu ne’e diak malu ona ho arguidu no nafatin hela hamutuk iha 
uma ida.  
 
Alegasaun finál  
Prokuradór intende katak arguidu nia hahalok ne’e provadu no konsidera priense duni 
elementu husi krime ofensa ba integridade fízika simples ho natureza violénsia 
doméstika hasoru nia feen. Tanba ne’e, prokuradór laiha duvida ba faktu sira hotu iha 
akuzasaun no husu ba tribunál atu kondena arguidu ho pena prizaun tinan ida 
suspende ba tinan ida.   
 



Entretantu defeza haktuir katak arguidu konfesa faktu hotu iha akuzasaun, arrepende 
nia hahalok, arguidu mós rekoñese katak hahalok hanesan ne’e ladiak no arrepende 
ona nia hahalok, depoisde akontesementu too agora lahalo ona agresaun fízika hasoru 
lezada, promete katak sei larepete hikas hahalok ne’e iha futuru. Defeza reforsa liután 
katak arguidu ho lezada dame malu ona, foin mai hatan iha tribunál, serbisu hanesan 
toos na’in laiha rendimentu fixu kada fulan. 
 
Desizaun 
Depoisde avalia ba faktu hotu, tribunál prova katak arguidu foti katana nia knuuk baku 
dala ida iha lezada nia ulun parte loos kauza kanek ki’ik, raan sai, bubu no moras.     
 
Bazeia ba faktu prova sira ne’e hotu no tetu mós ho sirkunstánsia atenuantes sira 
hanesan arguidu konfesa, arrepende nia hahalok, diak malu ona ho lezada no foin 
primeiravés mai hatan iha tribunál, nune’e tribunál konklui prosesu ne’e no kondena 
arguidu ho pena prizaun tinan ida suspende ba tinan ida. 
 
6. Krime ofensa ba integridade fízika simples ho natureza violénsia doméstika 
Nú. Prosesu   : 0085/21.OEPMK 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Pedro Baptista Aleixo dos Santos 
Defeza    : Dr. Marcelino Marques Coro 
Desizaun   : Pena admoestasaun 
  
Iha 14 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu JPRS hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 24 Setembru 2021, maizumenus iha oras tuku 13:00 
meiudia, arguidu buti dala ida iha lezada nia kakorok no rasta ai-sar husi lezada nia 
liman, rezulta lezada sofre moras. Antes agresaun ne’e, arguidu ho lezada deskute 
malu kona-ba lezada hadau sumasu husi arguidu atu fó susu sira nia oan, ho nune’e 
mosu agresaun hirak ne’e. Kazu ne’e aneksu hamutuk ho relatóriu médiku husi Pradet 
no fotografia sira hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no hatene halo agresaun 
fízika hanesan ne’e ladiak no arrepende ona nia hahalok. Arguidu iha oan na’in rua, foin 
primeiravés mai hatan iha tribunál, diak malu ona, hela iha uma rasik, serbisu hanesan 
motorista ho rendimentu kada fulan US$119.00.  
 



Alende ne’e, lezada kontinua konfirma faktu hotu iha akuzasaun no deklara mós katak 
diak malu ona ho lezada. 
 
Alegasaun finál  
Prokuradór konsidera arguidu provadu komete krime hasoru lezada, bazeia ba 
konfisaun arguidu nian no konfirma mós husi lezada, tanba ne’e, prokuradór husu ba 
tribunál atu aplika pena prizaun tinan ida  suspende ba tinan ida ba arguidu. 

Entretantu defeza husu ba tribunál atu aplika pena ne’ebé kmaan ho konsiderasaun sira 
katak arguidu konfesa, arrepende nia hahalok, foin primeiravés mai hatan iha tribunál 
no diak malu ona ho lezada, nune’e husu ba tribunál atu kondena arguidu ho pena 
ne’ebé kmaan.  
 
Desizaun 
Depoisde avalia faktu hotu, tribunál prova katak arguidu buti dala ida iha lezada nia 
kakorok no rasta ai-sar husi lezada nia liman, rezulta lezada sofre moras.     
 
Bazeia ba faktu provadu hirak ne’e no tetu mós ho sirkunstánsia atenuantes sira 
hanesan arguidu konfesa, arrepende nia hahalok, diak malu ona ho lezada, foin 
primeiravés mai hatan iha tribunál, nune’e tribunál konklui prosesu ne’e no kondena 
arguidu ho pena admoestasaun. 
 
7. Krime ofensa ba integridade fízika simples ho natureza violénsia doméstika 
Nú. Prosesu   : 0005/21.OEBCN 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun    : Pena prizaun tinan 1 suspende ba tinan 1 
  
Iha 15 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu MT hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 03 Maiu 2021, maizumenus iha oras tuku 10:00 dadeer, 
arguidu tebe dala ida iha lezada nia liman kabun parte karuk, rezulta lezada sofre 
moras no monu ba rai. Arguidu kontinua uza ai-pedasuk baku dala ida iha lezada nia 
ulun kauza lezada sofre kanek kiik iha lezada nia ulun. Kazu ne’e aneksu hamutuk ho 
relatóriu médiku husi Sentru Saude Baocnana no fotografia kona-ba aktu violénsia ne’e 
hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(b), 35(b) no 36 
LKVD. 
 
Produsaun ba prova sira  



Iha julgamentu, arguidu konfesa faktu integralmente no arrepende ona nia hahalok. 
Depoisde akontesementu, arguidu ho lezada dame malu kedas ate agora kontinua 
moris hamutuk iha uma ida hanesan família ida no foin primeiravés baku nia feen no 
mai hatan iha tribunál. Arguidu haktuir tan katak serbisu hanesan toos na’in laiha 
rendimentu fixu kada fulan, iha oan na’in haat no promote sei larepete hikas hahalok 
hanesan hasoru nia feen ka ema seluk iha futuru. 
 
Alende ne’e lezada kontinua konfirma faktu hotu iha akuzasaun no konfirma mós katak 
di’ak malu ona ho arguidu.  
 
Alegasaun finál  
Prokuradór konsidera arguidu provadu komete krime hasoru arguidu, bazeia ba 
konfisaun arguidu nian no konfirma mós husi lezada, mezmu nune’e atu prevene krime 
ne’e akontese tan iha futuru, husu ba tribunál atu kondena arguidu ho pena ne’ebé 
hakerek ona iha artigu 145 KP. 

Entretantu defeza husu ba tribunál atu kondena arguidu ho pena ne’ebé adekuadu ho 
konsiderasaun sira katak, arguidu konfesa, arrepende ona nia hahalok, foin primeiravés 
mai hatan iha tribunál, diak malu ona ho lezada no promete sei la repete tan aktu 
hanesan iha futuru hasoru lezada.  
 
Desizaun 
Depoisde avalia faktu hotu, tribunál prova katak arguidu tebe dala ida iha lezada nia 
liman kabun parte karuk, rezulta lezada sofre moras no monu ba rai. Arguidu kontinua 
uza ai-pedasuk baku dala ida iha lezada nia ulun kauza lezada sofre kanek kiik iha 
lezada nia ulun.   
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan arguidu konfesa, arrepende nia hahalok, diak malu ona ho lezada no promete 
sei la repete tan krime hanesan iha futuru hasoru lezada, nune’e tribunál konklui 
prosesu ne’e no kondena arguidu ho pena prizaun tinan ida suspende ba tinan ida. 
 
8. Krime kontrabandu 
Nú. Prosesu   : 0025/20.PDOEC 
Kompozisaun Tribunál : Koletivu 
Juis    : Dr. Hugo da Cruz Pui  
      Dr. Yudi Pamukas 
      Dr. Evangelina Belo 
Prokuradór   : Dr. Mateus Nesi 
Defeza   : Dr. Calisto Tout 
Desizaun   : Pena prizaun tinan 2 fulan 6 suspende ba tinan 3 ba kada 
arguidu  
  
Iha 21 Marsu 2022, Tribunál Distritál Oekusi prezide julgamentu leitura akordaun ba 
krime kontrabandu ne’ebé envolve arguidu Rofino Neno Abi ho Marcelino Saet Nono 
hasoru Estadu RDTL, iha Aldeia Noque, Suku Naimeco, Sub-distritu Pante-makasar, 
iha Distritu Oekusi. 



 
Akuzasaun Prokuradór 
Prokuradór akuza katak iha 13 Marsu 2020, maizumenus iha oras tuku 08:00 dadeer, 
arguidu Rofino importa motorizada ida ho marka honda-revo husi Indonezia ho illegal 
tama mai teritóriu Timor Leste no arguidu hola motor ne’e ho valor osan US$555.00. 
Enkuantu arguidu Marcelino importa illegal mós motorizada ida ho marka honda-revo 
husi Indonézia tama mai teritoriu Timor Leste no arguidu hola motor ne’e ho valor osan 
US$600.00. Kazu ne’e aneksa hamutuk ho fotografia sira ne’ebé hasai husi polísia 
 
Prokuradór akuza arguidu na’in rua kontra artigu 316 KP kona-ba krime kontrabandu ho 
moldura penál to’o tinan 6 ka multa. 
 
Produsaun ba prova sira  
Iha julgamentu, arguidu na’in rua konfesa faktu hotu iha akuzasaun no hatene hahalok 
hanesan ne’e ladiak no kontra lei no arguidu sira arrepende ona sira nia hahalok.  
Arguidu Rofino iha oan nain lima, serbisu hanesan toos na’in no antes ne’e mai ona iha 
tribunál tanba baku ninia feen. Arguidu Marcelino iha oan nain tolu, toos na’in laiha 
rendimentu fixu kada fulan no antes ne’e mós mai ona tribunál tanba baku nia feen. 
Arguidu sira mós promete ona ba tribunál katak sei larepete ona hahalok hanesan 
hasoru Estadu RDTL iha futuru. 
 
Prokuradór husu ba tribunál atu presinde testemuña nia depoimentu no husi parte 
defeza laiha opsaun. Tanba ne’e tribunál bazeia ba pedidu ne’e no presinde testemuña 
ninia depoimentu tanba durante iha produsaun ba prova arguidu sira konfesa 
integralmente. 
 
Alegasaun finál  
Prokuradór intende katak durante iha produsaun ba prova no iha indisius forte arguidu 
sira nia hahalok ne’e konsidera provadu komete duni krime kontrabandu. Tanba ne’e, 
prokuradór laiha duvida ba faktu sira ne’ebé hakerek ona iha akuzasaun ho 
konsiderasaun katak iha produsaun ba prova arguidu sira rasik konfesa integralmente. 
Tanba ne’e, prokuradór husu ba tribunál atu aplika pena ne’ebé hakerek ona iha artigu 
316 KP ba arguidu na’in rua. 

Entretantu defeza husu ba tribunál atu aplika pena ne’ebé kmaan ba arguidu sira ho 
konsiderasaun katak iha produsaun ba prova arguidu sira rasik kolabora diak ho 
tribunál hodi konfesa faktu hotu iha akuzasaun sein rezerva. Arguidu sira rekoñese 
katak hahalok hanesan ne’e ladiak no arrepende ona sira nia hahalok. Defeza reforsa 
liután katak arguidu Rofino iha oan nain lima, serbisu hanesan toos na’in laiha 
rendimentu fixu kada fulan no arguidu Marcelino iha oan nain tolu, toos na’in laiha 
rendimentu fixu kada fulan no sira na’in rua promote katak sei larepete ona hahalok 
hanesan iha futuru. 
 
Desizaun 
Depoisde avalia faktu hotu, tribunál prova katak arguidu Rofino importa motorizada ida 
ho marka honda-revo husi Indonezia ho illegal tama mai teritóriu Timor Leste no 
arguidu hola motor ne’e ho valor osan US$555.00. Enkuantu arguidu Marcelino importa 



illegal mós motorizada ida ho marka honda-revo husi Indonézia tama mai teritoriu Timor 
Leste no arguidu hola motor ne’e ho valor osan US$600.00.   
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan arguidu sira konfesa, arrepende ona sira nia hahalok no promete sei la repete 
tan hahalok hanesan iha futuru, nune’e tribunál konklui prosesu ne’e no kondena 
arguidu sira ho pena prizaun tinan rua fulan neen no suspende ba tinan tolu tanba 
antes ne’e arguidu komete ona krime seluk. 
 
9. Krime kontrabandu 
Nú. Prosesu   : 0170/19.OESIC 
Kompozisaun Tribunál : Koletivu 
Juis    : Dr. Hugo da Cruz Pui  
      Dr. Yudi Pamukas 
      Dr. Evangelina Belo 
Prokuradór   : Dr. Mateus Nesi 
Defeza   : Dr. Calisto Tout 
Desizaun    : Pena prizaun tinan 2 suspende ba tinan 2 
  
Iha 21 Marsu 2022, Tribunál Distritál Oekusi prezide julgamentu leitura akordaun ba 
krime kontrabandu ne’ebé envolve arguidu Vicente Tefa hasoru Estadu RDTL, iha 
Aldeia Saben, Suku Bobometo, Sub-distritu Oesilo, Distritu Oekusi. 
 
Akuzasaun Prokuradór 
Prokuradór akuza katak iha 04 Novembru 2019, maizumenus iha oras tuku 03:31 
madrugada. Arguidu hatama gazolina, gazoel no mina rai latuir dalan ne’ebé Estadu 
RDTL estabelese iha fronteira. Arguidu hatama gazolina litru 1190, gazoel litru 580 no 
mina rai litru 200 husi Kefa-Indonézia tuir dalan illegal tama mai iha territoriu Timor 
Leste. Kazu ne’e aneksa hamutuk ho fotografia kona-ba sasan illegal hirak ne’e hasai 
husi polísia. 
 
Prokuradór akuza arguidu kontra artigu 316 KP kona-ba kontrabandu ho moldura penál 
to’o tinan 6 ka multa. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no hatene hahalok hanesan 
ne’e ladiak no kontra lei. Arguidu arrepende ona nia hahalok no promote sei larepete 
hikas hahalok ne’e iha futuru. Arguidu deklara katak altura ne’eba kuandu arguidu halo 
hela transaksaun illegal iha fronteira polísia UPF kaer arguidu no halo kedas aprensaun 
ba sasan illegal hirak ne’e hotu. Depoisde akontesementu too agora arguidu serbisu 
de’it iha toos no laiha rendimentu fixu kada fulan, iha oan na’in tolu no arguidu selu ona 
multa liuhusi konta bankaria prokuradór nian no mina sira ne’e foti hotu ona. 
 
Prokuradór husu ba tribunál atu presinde testemuna nia depoimentu no husi parte 
defeza laiha opsaun seluk. Tanba ne’e tribunál bazeia ba pedidu sira ne’e no presinde 
testemuña ninia depoimentu tanba iha produsaun ba prova arguidu rasik konfesa. 



 
Alegasaun finál  
Prokuradór konsidera arguidu provadu komete krime kontrabandu, bazeia ba konfisaun 
arguidu nian. Tanba ne’e, husu ba tribunál atu aplika pena ne’ebé hakerek ona iha 
artigu 316 KP. 

Entretantu defeza husu ba tribunál atu aplika pena ne’ebé kmaan ho konsiderasaun 
katak iha produsaun ba prova arguidu kolabora diak ho tribunál hodi konfesa faktu hotu 
iha akuzasaun sein rezerva. Arguidu mós rekoñese katak hahalok hanesan ne’e ladiak 
no arrepende ona nia hahalok no depoisde akontesementu ne’e, arguidu selu ona taxa 
ba Estadu RDTL liuhusi konta bankaria prokuradór nian. 
 

Desizaun 
Depoisde avalia faktu hotu, tribunál prova katak arguidu hatama gazolina, gazoel no 
mina rai latuir dalan ne’ebé Estadu RDTL estabelese iha fronteira. Arguidu hatama 
gazolina litru 1190, gazoel litru 580 no mina rai litru 200 husi Kefa-Indonézia tuir dalan 
illegal tama mai iha territoriu Timor Leste.   
 
Bazeia ba faktu provadu hirak ne’e hotu no tetu mós ho sirkunstánsia atenuante sira 
hanesan arguidu konfesa, arrepende nia hahalok no rekoñese katak hahalok ne’e 
ladiak no selu ona taxa liuhusi konta bankaria prokuradór nian, nune’e tribunál konklui 
prosesu ne’e no kondena arguidu arguidu ho pena prizaun tinan rua suspende ba tinan 
rua. 
 
10. Krime ofensa ba integridade fízika simples ho natureza violénsia doméstika 
Nú. Prosesu   : 0036/20.OEBCN 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun tinan 1 suspende ba tinan 1 
  
Iha 22 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu DST hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 23 Setembru 2020, maizumenus iha oras tuku 24:00 kalan, 
arguidu rakut lezada nia fuuk, tuku dala ida iha lezada nia matan fukun parte karuk no 
tebe dala ida iha lezada nia kotuk laran. Konsekuensia husi arguidu nia hahalok ne’e 
rezulta lezadu sofre moras no kazu ne’e akontese sein motivu ne’ebé klaru. Kazu ne’e 
aneksu hamutuk ho relatóriu médiku husi Sentru Saude Baocnana no fotografia kona-
ba aktu violénsia ne’e hasai husi polísia. 
 



Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa parsialmente ba faktu iha akuzasaun katak arguidu la 
tebe lezada iha kotuk laran no kona-ba faktu sira seluk arguidu konfirma. Depoisde 
akontesementu arguidu arrepende no diak malu ona ho lezada, foin primeiravés mai 
hatan iha tribunál, arguidu serbisu hanesan toos na’in laiha rendimentu fixu kada fulan, 
arguidu iha oan na’in tolu no promete sei larepete hikas hahalok ne’e iha futuru hasoru 
nia feen ka ema seluk. 
 
Alende ne’e, lezada kontinua konfirma faktu hotu iha akuzasau no deklara mós katak 
diak malu ona ho arguidu.  
 
Alegasaun finál  
Prokuradór intende katak arguidu provadu duni komete krime ofensa ba integridade 
fízika simples ho natureza violénsia doméstika, mezmu iha produsaun ba prova arguidu 
tenta subar faktu balun maibé lezada rasik konfirma faktu hotu ne’ebé hakerek ona iha 
akuzasaun. Tanba ne’e, prokuradór husu ba tribunál atu kondena arguidu ho pena 
ne’ebé hakerek ona iha artigu 145 KP. 
 
Entretantu defeza haktuir katak, arguidu deklara de’it faktu ne’ebé nia komete, 
arrepende ona nia hahalok, foin primeiravés mai hatan iha tribunál, di’ak malu ona ho 
lezada no promete sei la komete tan krime hanesan iha futuru, nune’e husu tribunál atu 
kondena arguidu ho pena ne’ebé adekuadu.  
 
Desizaun 
Depoisde avalia faktu hotu, tribunál prova katak arguidu rakut lezada nia fuuk, tuku dala 
ida iha lezada nia matan fukun parte karuk no tebe dala ida iha lezada nia kotuk laran.   
Bazeia ba faktu provadu sira ne’e hotu no tetu mós ba sirkunstánsia atenuantes sira 
hanesan, arguidu konfesa, arrepende nia hahalok, diak malu ona ho lezada no promete 
sei la komete tan krime hanesan iha futuru, nune’e tribunál konklui prosesu ne’e no 
kondena arguidu ho pena prizaun tinan ida suspende ba tinan ida. 
 
11. Krime ofensa ba integridade fízika simples ho natureza violénsia doméstika 
Nú. Prosesu   : 0027/21.OEBCN 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Pedro Baptista Aleixo dos Santos 
Defeza   : Dr. Marcelino Marques Coro 
Desizaun   : Pena prizaun tinan 1 suspende ba tinan 1 
  
Iha 22 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu JO hasoru nia feen, iha Distritu Oekusi. 



 
Akuzasaun Prokuradór 
Prokuradór akuza katak iha 25 Setembru 2021, maizumenus iha oras tuku 12:00 
meiudia, arguidu lori sukaer sanak ida baku dala ida iha lezada nia kabaas parte karuk 
rezulta kanek kiik, raan no moras. Antes agresaun ne’e, arguidu fila ba uma ho 
kondisaun lanu no sein motivu ne’ebé klaru komete aktu ne’e hasoru lezada. Kazu ne’e 
aneksu hamutuk ho relatóriu médiku husi Sentru Saude Baocnana no fotografia kona-
ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa integralmente ba faktu sira iha akuzasaun no hatene 
hahalok hanesan ne’e ladiak no arrepende nia hahalok. Arguidu haktuir tan katak 
depoisde akontesementu arguidu ho lezada diak malu kedas too agora laiha tan 
problema seluk, foin primeiravés mai hatan iha tribunál, arguidu serbisu hanesan toos 
na’in laiha rendimentu fixu kada fulan, arguidu iha oan na’in rua no promote sei larepete 
ona hahalok ne’e iha futuru hasoru lezada ka ema seluk no arguidu ho lezada mak iha 
responsabilidade ba iha sira nia família. 
 
Prokuradór husu ba tribunál atu presinde deklarasaun lezada nian tanba iha produsaun 
ba prova arguidu rasik konfesa no husi parte defeza laiha opsaun. Tanba ne’e, tribunál 
bazeia ba pedidu ne’e no presinde lezada nia deklarasaun. 
 
Alegasaun finál  
Prokuradór haktuir katak laiha duvida ba faktu sira iha akuzasaun tanba arguidu rasik 
konfesa, nune’e konsidera arguidu provadu komete krime hasoru lezada, tanba ne’e, 
prokuradór husu ba tribunál atu kondena arguidu ho pena prizaun tinan 1 suspende ba 
tinan 1. 
 
Entretantu defeza husu ba tribunál atu fó pena ne’ebé kmaan ba arguidu ho 
konsiderasaun sira katak, arguidu konfesa, arrepende nia hahalok. Arguidu mós deklara 
katak depoisde akontesementu arguidu ho lezada diak malu kedas too agora laiha tan 
problema seluk, foin primeiravés mai hatan iha tribunál, arguidu serbisu hanesan toos 
na’in laiha rendimentu fixu kada fulan, arguidu iha oan na’in rua no promote sei larepete 
ona hahalok ne’e iha futuru hasoru lezada ka ema seluk no arguidu ho lezada mak iha 
responsabilidade ba iha sira nia família. 
 
Desizaun 
Depoisde avalia faktu hotu, tribunál prova katak arguidu lori sukaer sanak ida baku dala 
ida iha lezada nia kabaas parte karuk rezulta kanek kiik, raan no moras.     
 
Bazeia ba faktu provadu sira ne’e hotu no tetu mós ho sirkunstánsia atenuantes sira 
hanesan arguidu konfesa, arrepende nia hahalok no depoisde akontesementu arguidu 



ho lezada diak malu kedas too agora laiha tan problema seluk, foin primeiravés mai 
hatan iha tribunál, arguidu serbisu hanesan toos na’in laiha rendimentu fixu kada fulan, 
arguidu iha oan na’in rua no promote sei larepete ona hahalok ne’e iha futuru hasoru 
lezada ka ema seluk. Ho nune’e tribunál konklui prosesu ne’e no kondena arguidu ho 
pena prizaun tinan ida suspende ba tinan ida. 
 
12. Krime ofensa ba integridade fízika simples ho natureza violénsia doméstika 
Nú. Prosesu   : 0086/21.OESIC 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Pedro Baptista Aleixo dos Santos 
Defeza   : Dr. Calisto Tout 
Desizaun   : Pena prizaun tinan 2 suspende ba tinan 2 
  
Iha 22 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu BQ hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 04 Setembru 2021, maizumenus iha oras tuku 22:30 kalan, 
arguidu tebe dala ida iha lezada nia kabun parte loos, rezulta lezada sofre moras. Antes 
agresaun ne’e, arguidu ho lezada diskute malu kona-ba, lezada foti sasan iha kioske 
sein koñesementu husi arguidu. Ho nune’e mosu agresaun hirak ne’e.  
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguida konfesa faktu hotu iha akuzasaun, arrepende nia hahalok no 
diak malu ona ho lezada. Arguidu mós deklara katak ho lezada hola malu iha tinan 
2004 no arguidu mai hatan ona dala rua iha tribunál tanba komete krime hasoru lezada 
no iha akontesementu primeiru tribunál kondena arguidu ho pena multa US$140.00, 
arguidu serbisu iha Kaibauk ho rendimentu kada fulan US$350.00 no sira iha ona oan 
na’in tolu.  
 
 
Alende ne’e, lezada mós konfirma faktu hotu iha akuzasaun no konfirma mós ho 
arguidu ninia deklarasaun katak katak arguidu mai hatan ona iha tribunál dala rua ba 
krime hanesan no depoisde akontesimentu ne’e sira diak malu kedas no arguidu la 
komete tan krime seluk hasoru lezada.  
 
Alegasaun finál  
Prokuradór haktuir katak, arguidu provadu komete krime hasoru lezada bazeia ba 
konfisaun arguidu nian no konfirma mós husi lezada no arguidu laiha arrependementu 
ba hahalok ne’ebé nia komete, tanba arguidu laos foin primeiravés mai hatan iha 



tribunál, maibé akontesimentu ne’e ba dala rua ona no antes ne’e arguidu mai ona 
tribunál ba krime hanesan no tribunál kondena ho pena multa. Prokuradór salienta 
liután katak durante ne’e governu no sosiedade sivíl fó formasaun ba komunidade sira 
liuliu ba krime sira ho natureza violénsia doméstika, maibé prokuradór nota katak too 
agora krime sira ne’e kontinua rejista ass no desizaun tribunál nian barak haree liu ba 
prevensaun jerál, atu evita krime sira hanesan ne’e lakontinua aas iha tribunál, husu ba 
tribunál atu haree liu ba prevensaun espesial ba krime sira ho natureza violénsia 
doméstika no prokuradór konsidera aplikasaun pena multa la adekuadu ba arguidu sira, 
nune’e husu ba tribunál atu aplika pena prizaun tinan 3 suspende ba tinan 3. 
 
Entretantu defeza husu ba tribunál atu aplika pena admoestasaun ho konsiderasaun 
katak iha produsaun ba prova arguidu rasik kolabora diak ho tribunál hodi konfesa faktu 
integralmente. Arguidu mós iha produsaun ba prova rekoñese katak hahalok hanesan 
ne’e ladiak no arrepende ona ba nia hahalok, depoisde akontesementu too agora lahalo 
ona agresaun fízika hasoru lezada, promete katak sei larepete hikas nia hahalok 
hanesan ne’e iha futuru. Defeza reforsa liután katak arguidu iha oan na’in tolu, antes 
ne’e mai ona iha tribunál, diak malu ona, hela iha uma rasik, serbisu hanesan 
funsionariu iha Kaibauk ho rendimentu kada fulan US$350.00. 
 
Desizaun 
Depoisde avalia faktu hotu, tribunál prova katak arguidu tebe dala ida iha lezada nia 
kabun parte loos, rezulta lezada sofre moras.     
 
Bazeia ba faktu provadu sira ne’e tetu mós ho sirkunstánsia atenuante sira hanesan 
arguidu konfesa no diak malu ona ho lezada no tribunál konsidera katak arguidu laiha 
arrependementu ba hahalok ne’ebé antes ne’e nia komete, nune’e tribunál konklui 
prosesu ne’e no kondena arguidu ho pena prizaun tinan rua suspende ba tinan rua.  
 
13. Krime ofensa ba integridade fízika simples ho natureza violénsia doméstika 
Nú. Prosesu   : 0031/19.OEPMK 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun tinan 1 suspende ba tinan 1 
  
Iha 22 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu AN hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 02 Agostu 2019, maizumenus iha oras tuku 17:00 lokraik, 
arguidu tebe dala ida iha lezada nia kanotak, lori ai-kafe sanak ida baku dala rua iha 
lezada nia kanotak parte karuk, baku dala ida iha lezada nia ain kabun parte loos no 
kontinua basa tan dala ida iha lezada nia hasan parte loos, rezulta lezada sofre moras. 
Antes agresaun ne’e, arguidu ho lezada diskute malu kona-ba sira atu viagen ba 



Fronteira Saben, maibé osan transporte lato’o ba selu kareta. Ho nune’e mosu 
agresaun hirak ne’e. Kazu ne’e aneksu hamutuk ho relatóriu médiku husi PRADET no 
fotografia sira hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu parsialmente katak arguidu rezeita latebe lezada 
iha kanotak no ba faktu sira seluk arguidu konfesa integralmente no hatene halo 
agresaun fízika hanesan ne’e ladiak, arrepende nia hahalok, foin primeiravés mai hatan 
iha tribunál, depoisde akontese diak malu ona maibé liu tiha fulan balun lezada hetan 
moras no lakon nia vida, hela iha uma rasik, serbisu hanesan toos na’in laiha 
rendimentu fixu kada fulan.  
 
Iha prosesu ne’e, husi parte família seidauk trata lezada nia karta óbito husi notariadu 
no tribunál husu atu bele trata lalais karta ne’e atu bele hatene katak lezada mate ona. 
Tribunál konsidera altura akontesementu ne’e laiha ema ruma mak haree, nun’e 
tribunál pasa kedas ba iha alegasaun finál. 
 
Alegasaun finál  
Prokuradór konsidera arguidu provadu komete krime hasoru lezada, mezmu arguidu 
tenta atu nega faktu balun, tanba lezada mate ona, nune’e husu ba tribunál atu aplika 
pena ne’ebé hakerek ona iha artigu 145 KP. 

Entretantu defeza husu ba tribunál atu aplika pena ne’ebé kmaan ba arguidu ho 
konsiderasaun katak arguidu konfesa de’it faktu ne’ebé nia komete, arrepende nia 
hahalok, foin primeiravés mai hatan iha tribunál no promete sei la komete tan krime 
hanesan iha futuru, serbisu hanesan toos na’in laiha rendimentu fixu kada fulan. 
 
Desizaun 
Depoisde avalia faktu hirak ne’e, tribunál prova katak arguidu tebe dala ida iha lezada 
nia kanotak, lori ai-kafe sanak ida baku dala rua iha lezada nia kanotak parte karuk, 
baku dala ida iha lezada nia ain kabun parte loos no kontinua basa tan dala ida iha 
lezada nia hasan parte loos, rezulta lezada sofre moras.       
 
Bazeia ba faktu provadu hira ne’e no tetu mós ba sirkunstánsia atenuante sira hanesan 
arguidu arrepende nia hahalok, foin primeiravés mai hatan iha tribunál no promete sei la 
komete tan krime hanesan hasoru lezada iha futuru, nune’e tribunál konklui prosesu 
ne’e no kondena arguidu ho pena prizaun tinan ida suspende ba tinan ida. 
 
 
14. Krime ofensa ba integridade fízika simples ho natureza violénsia doméstika 
Nú. Prosesu   : 0031/20.OEBCN 
Kompozisaun Tribunál : Singulár 
Juis    : Dr. Yudi Pamukas 



Prokuradór   : Dr. Pedro Baptista Aleixo dos Santos 
Defeza   : Dr. Calisto Tout 
Desizaun    : Pena prizaun tinan 1 suspende ba tinan 1  
  
Iha 23 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu JNC hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 24 Agostu 2020, maizumenus iha oras tuku 19:00 kalan, 
arguidu tuku dala ida iha lezada nia matan fukun parte karuk rezulta lezada monu ba 
rai, arguidu kontinua buti dala ida iha lezada nia kakorok, rezulta lezada sofre moras. 
Antes agresaun ne’e, arguidu ho lezada diskute malu kona-ba arguidu nia inan husu 
malus ba lezada atu mama, maibé lezada hatan katak malus hotu ona, nune’e mosu 
agresaun hirak ne’e. Kazu ne’e aneksu hamutuk ho relatóriu médiku husi Sentru Saúde 
Baocnana no fotografia kona-ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no hatene agresaun fízika 
hanesan ne’e ladiak, arrepende ona nia hahalok no foin primeiravés mai hatan iha 
tribunál no diak malu ona ho lezada, Arguidu mós deklara serbisu hanesan toos na’in 
laiha rendementu fixu kada fulan no arguidu mak tau matan ba nia feen ho nia oan sira. 
 
Prokuradór husu ba tribunál atu presinde lezada nia deklarasaun no parte defeza 
konkorda ho pedidu, nune’e tribunál bazeia ba pedidu husi prokuradór presinde lezada 
ninia deklarasaun, tanba arguidu konfesa faktu hotu iha akuzasaun. 
 
Alegasaun finál  
Prokuradór konsidera arguidu provadu komete krime hasoru lezada, bazeia ba 
konfisaun arguidu nian, nune’e atu prevene krime ne’e akontese tan iha futuru, husu ba 
tribunál atu aplika pena prizaun fulan 6 suspende ba tinan 1. 

Entretantu defeza husu ba tribunál atu aplika pena ne’ebé adekuadu ho konsiderasaun 
katak iha produsaun ba prova arguidu rasik konfesa faktu hotu iha akuzasaun sein 
rezerva, rekoñese katak hahalok hanesan ne’e ladiak, arrepende ona nia hahalok, 
depoisde akontesementu ate agora arguidu lahalo ona agresaun fízika hasoru lezada, 
promete katak sei larepete hikas hahalok hanesan ne’e iha futuru. Defeza reforsa liután 
katak arguidu iha oan na’in neen, foin primeiravés mai hatan iha tribunál, diak malu ona, 
serbisu hanesan toos na’in laiha rendimentu fixu kada fulan. 
 
Desizaun 



Depoisde avalia faktu hotu, tribunál prova katak arguidu tuku dala ida iha lezada nia 
matan fukun parte karuk rezulta lezada monu ba rai, arguidu kontinua buti dala ida iha 
lezada nia kakorok, rezulta lezada sofre moras.      
 
Bazeia ba faktu provadu hirak ne’e no tetu mós ho sirkunstánsia atenuante sira 
hanesan, arguidu konfesa, arrepende nia hahalok, diak malu ona ho lezada, depoisde 
akontesementu ate agora arguidu lahalo ona agresaun fízika hasoru lezada, promete 
katak sei larepete hikas hahalok hanesan ne’e iha futuru, arguidu iha oan na’in neen, 
foin primeiravés mai hatan iha tribunál, serbisu hanesan toos na’in laiha rendimentu fixu 
kada fulan. Ho nune’e tribunál konklui prosesu ne’e no kondena arguidu ho pena 
prizaun tinan ida suspende ba tinan ida.  
 
15. Krime ofensa ba integridade fízika simples ho natureza violénsia doméstika 
Nú. Prosesu   : 0018/20.OESIC 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Calisto Tout 
Desizaun    : Pena prizaun tinan 1 suspende ba tinan 1  
  
Iha 23 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu BM hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 22 Janeiru 2020, maizumenus iha oras tuku 17:00 lokraik, 
arguidu kaer lezada nia ulun riba ba rai no tebe dala ida iha lezada nia kanotak parte 
loos. Konsekuensia husi arguidu nia hahalok ne’e rezulta lezada sofre moras. Antes 
agresaun ne’e, arguidu ho lezada diskute malu kona-ba bainhira arguidu fila husi 
tooslezada seidauk prepara hahan kalan nian, ho nune’e mosu agresaun hirak ne’e. 
Kazu ne’e aneksu hamutuk ho relatóriu médiku husi Ospitál Referál Oekusi no 
fotografia kona-ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no hatene agresaun fízika 
hanesan ne’e ladiak, arrepende ona nia hahalok. Arguidu ho lezada hola malu iha tinan 
2004 no foin primeiravés mai hatan iha tribunál, depoisde akontesementu arguidu ho 
lezada dame malu kedas kontinua moris hamutuk nafatin iha uma ida. Arguidu haktuir 
tan katak serbisu hanesan toos na’in laiha rendementu fixu kada fulan no arguidu mak 
tau matan ba nia feen ho nia oan sira. 
 



Alende ne’e, lezada kontinua konfirma faktu hotu iha akuzasaun no haktuir katak 
depoisde akontesementu arguidu ho lezada dame malu kedas no kontinua moris 
hamutuk no too agora laiha tan problema seluk.  
 
Alegasaun finál  
Prokuradór konsidera arguidu nia hahalok ne’e provadu no priense duni elementu husi 
krime ofensa ba integridade fízika simples ho natureza violénsia doméstika. Tanba 
ne’e, prokuradór laiha duvida ba faktu sira ne’ebé hakerek ona iha akuzasaun nune’e 
atu prevene krime ne’e akontese tan iha futuru, husu ba tribunál atu aplika pena ne’ebé 
hakerek ona iha artigu 145 KP. 

Entretantu defeza haktuir katak arguidu konfesa faktu hotu iha akuzasaun no hatene 
agresaun fízika hanesan ne’e ladiak, arrepende ona nia hahalok no foin primeiravés 
mai hatan iha tribunál no depoisde akontesementu arguidu ho lezada dame malu kedas 
kontinua moris hamutuk nafatin iha uma ida. Tanba ne’e, husu ba tribunál atu aplika 
pena ne’ebé adekuadu ba arguidu. 
 
Desizaun 
Depoisde avalia faktu hotu, tribunál prova katak arguidu kaer lezada nia ulun riba ba rai 
no tebe dala ida iha lezada nia kanotak parte loos. Konsekuensia husi arguidu nia 
hahalok ne’e rezulta lezada sofre moras.   
 
Bazeia ba faktu provadu sira ne’e no tetu mós ho sirkunstánsia atenuante sira hanesan, 
arguidu konfesa, arrepende nia hahalok, foin primeiravés mai hatan iha tribunál no 
depoisde akontesimentu ne’e diak malu kedas ho lezada. Ho nune’e tribunál konklui 
prosesu ne’e no kondena arguidu ho pena prizaun tinan ida suspende ba tinan ida. 
 
16. Krime ofensa ba integridade fízika simples ho natureza violénsia doméstika 
Nú. Prosesu   : 0092/21.OESIC 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nessi 
Defeza    : Dr. Calisto Tout 
Desizaun   : Pena prizaun tinan 1 fulan 6 suspende ba tinan 1 fulan 6 
  
Iha 24 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguida NMP hasoru nia laen JR ho nia banin feto LL, iha Distritu Oekusi. 
 
Akuzasaun Prokuradór 
Prokuradór akuza katak iha 01 Outubru 2021, maizumenus iha oras tuku 09:00 dadeer, 
arguida basa dala ida iha lezadu JR nia hasan parte karuk rezulta lezadu sofre moras 
no kontinua basa dala ida iha lezada LL nia hasan parte karuk rezulta lezada sofre 
moras. Antes agresaun ne’e, arguida ho lezadu diskute malu kona-ba, lezadu JR lori lia 
ba lezada LL, nune’e lezada LL dehan ba arguida atu fahe malu ho lezadu JR, nune’e 
arguida komete aktu ne’e. Kazu ne’e aneksu hamutuk ho relatóriu médiku husi Ospitál 
Referál Oekusi no fotografia sira hasai husi polísia. 



 
Prokuradór akuza arguida kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a,c), 35(b) no 36 
LKVD. 
 
Produsaun ba prova sira  
Iha julgamentu, arguida konfesa parsialmente katak basa duni nia laen maibé ba nia 
banin feto arguida dudu mak liman kona iha lezada nia hasan parte karuk. Arguida 
hatene hahalok hanesan ne’e ladiak no arrepende ona nia hahalok, seidauk diak malu 
tanba depoisde akontesementu lezadu ho lezada duni kedas arguida sai husi sira nia 
hela fatin no agora arguida dadaun arguida hela ho nia inan/aman iha Baqui. Arguida 
hanesan dona de casa laiha rendimentu fixu kada fulan, foin primeiravés mai hatan iha 
tribunál no depoisde akontesementu arguidu husu kedas deskulpa ba nia laen no nia 
banin feto, maibé sira lakohi no lezada hikis tiha arguida nia liman ne’ebé kaer hela 
lezada nia liman atu rein. 
 
Iha parte seluk lezadu JR konfirma faktu hotu iha akuzasaun no deklara katak lahadomi 
ona arguida, tanba antes ne’e arguida sempre siak hela de’it, lezadu hatutan liután 
katak depoisde akontesimentu lezada mai husu duni deskulpa, maibé lezada no lezadu 
mak lakohi simu fali arguida.  
 
Lezada LL mós kontinua reforsa faktu sira iha akuzasaun no deklara katak, lakohi simu 
ona arguida, mezmu depoisde akontesimentu arguida husu ona diskulpa, maibé lezada 
no lezadu lasimu arguida ninia diskulpa ne’e.  
 
Alegasaun finál  
Prokuradór konsidera arguida provadu komete krime hasoru lezada no lezadu, mezmu 
iha prousaun ba prova arguida tenta atu nega faktu balun, maibé lezadu no lezada 
konfirma, nune’e husu ba tribunál atu kondena arguida tuir artigu 145 KP.  
 
Entretantu defeza haktuir katak arguida deklara deit faktu ne’ebé nia komete, arrepende 
ona nia hahalok no depoisde akontesimentu ne’e, arguida koko atu husu ona diskulpa 
ba lezada no lezadu, maibé lezadu no lezada mak lakohi, nune’e husu ba tribunál atu 
kondena arguida ho pena admoestasaun.   
 
Desizaun 
Depoisde avalia faktu hotu, tribunál prova katak arguida basa dala ida iha lezadu JR nia 
hasan parte karuk rezulta lezadu sofre moras no kontinua basa dala ida iha lezada LL 
nia hasan parte karuk rezulta lezada sofre moras.   
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan arguida arrepende nia hahalok no depoisde akontesimentu ne’e, arguida ho 
vontade rasik hakarak diak malu fali ho lezadu no lezada, maibé lezadu no lezada mak 
lakohi, nune’e husu ba tribunál atu kondena arguida ho pena prizaun tinan ida fulan 
neen no suspende ba tinan ida fulan neen.  
 



17. Krime uza dokumentu ba indentifikasaun elleiu 
Nú. Prosesu   : 0085/21.OESIC 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Mateus Nesi 
Defeza   : Dr. Calisto Tout 
Desizaun    : Pena multa US$30.00 
  
Iha 24 Marsu 2022, Tribunál Distritál Oekusi prezide julgamentu leitura sentensa ba 
kazu krime uza dokumentu ba indentifikasaun elleiu ne’ebé envolve arguidu Pedro 
Bobo hasoru Estadu RDTL, iha Aldeia Mahata, Suku Costa, Sub-distritu Pante-
makasar, Distritu Oekusi. 
 
Akuzasaun Prokuradór 
Prokuradór akuza katak iha 19 Agostu 2021, maizumenus iha oras tuku 16:30 lokraik, 
arguidu uza kartaun vasina covid-19 Lambertu Elu nian ho objetivu atu tama ba iha 
Portu Mahata atu haruka manu ba nia alin iha Dili liuhusi roo hodi faan ba ema seluk iha 
Dili, bainhira polísia halo kaptuarasaun no arguidu hateten katak antes ne’e ba iha 
Sentru Saude Padiae atu simu vasina maibé arguidu labele simu vasina tanba tensaun 
alto. Kazu ne’e aneksu hamutuk ho fotografia ne’ebé hasai husi polísia. 
 
Prokuradór akuza arguidu kontra artigu 306 KP kona-ba krime uza dokumentu ba 
indentifikasaun elleiu ho moldura penál to’o tinan 1 ka multa. 
 
Produsaun ba prova sira  
Iha julgamentu, arguidu konfesa integralmente ba faktu hotu iha akuzasaun no hatene 
hahalok hanesan ne’e ladiak no kontra Estadu RDTL. Arguidu arrepende ona nia 
hahalok, serbisu hanesan toos nain laiha rendementu fixu kada fulan, foin primeiravés 
mai hatan iha tribunál, sei klosan no promote sei larepete hahalok hanesan hasoru 
Estadu RDTL ka ema seluk.  
 
Prokuradór husu tribunál atu presinde testemuña ninia depoimentu no husi parte defeza 
konkorda ho pedidu ne’e, bazeia ba pedidu ne’e tribunál presinde testemuña ninia 
deklarasaun tanba arguidu konfesa faktu hotu iha akuzasaun.  
 
Alegasaun finál  
Prokuradór intende katak arguidu konfesa no konsidera hahalok arguidu nian priense 
duni element husi krime uza dokumentu ba indentifikasaun elleiu. Tanba ne’e 
prokuradór laiha duvida ba faktu sira ne’ebé hakerek ona iha akuzasaun no husu ba 
tribunál atu kondena arguidu tuir pena ne’ebé hakerek ona iha artigu 306 KP. 
 
Enkuantu husi parte defeza haktuir katak arguidu ninia hahalok ne’e la priense ba krime 
uza dokumentu ba indentifikasaun elleiu, nune’e husu ba tribunál atu absolve arguidu 
husi krime ne’e, maibé karik tribunál iha hanoin seluk parte defeza husu pena ne’ebé 
adekuadu tuir arguidu nia sala ho konsiderasaun katak arguidu konfesa, arrepende nia 
hahalok, sei klosan, laiha rendimentu fixu kada fulan tanba serbisu hanesan toos nain 



no promete sei larepete hikas hahalok refere hasoru Estadu RDTL ka ema seluk iha 
futuru. 
 
Desizaun 
Depoisde avalia faktu hotu, tribunál prova katak arguidu uza kartaun vasina covid-19 
Lambertu Elu nian ho objetivu atu tama ba iha Portu Mahata atu haruka manu ba nia 
alin iha Dili liuhusi roo hodi faan ba ema seluk iha Dili.  
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan, arguidu konfesa, arrepende ona nia hahalok laiha rendimentu fixu kada fulan 
tanba serbisu hanesan toos nain no promete sei larepete hikas hahalok refere hasoru 
Estadu RDTL ka ema seluk iha futuru. Ho nune’e tribunál konklui prosesu ne’e no 
kondena arguidu ho pena multa US$30.00, ne’ebé arguidu sei selu kada loron 0.50 
centavus durante loron 60. Tribunál mós fiksa pena alternativa durante loron 40 
prizaun, bainhira arguidu la kumpri pena multa refere.  
 
18. Krime ofensa ba integridade fízika simples ho natureza violénsia doméstika 
Nú. Prosesu   : 0053/21.OESIC 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun fulan 6 suspende ba tinan 1 
  
Iha 25 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu UN hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 14 Maiu 2021, maizumenus iha oras tuku 18:00 lokraik, 
arguidu basa dala rua iha lezada nia ibun rezulta lezada nia ibun hetan kanek, raan sai, 
bubu no moras. Antes agresaun ne’e, arguidu ho lezada diskute malu kona-ba arguidu 
mesak mak sama hare kulit, ho nune’e mosu agresaun hirak ne’e. Kazu ne’e aneksu 
hamutuk ho relatóriu médiku husi Ospitál Referál Oekusi no fotografia kona-ba aktu 
violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no rekoñese hahalok 
hanesan ne’e ladiak no arrepende ona nia hahalok, diak malu ona ho lezada, foin 
primeiravés mai hatan iha tribunál, arguidu iha oan na’in hitu, serbisu hanesan toos 
na’in laiha rendimentu fixu kada fulan no promete sei la komete tan hahalok ne’e iha 
futuru.  



 
Entretantu lezada konfirma faktu hotu iha akuzasaun no depoisde akontesementu 
arguidu ho lezada dame malu kedas. Lezada haktuir tan katak arguidu foin primeiravés 
baku lezada no agora dadaun hela hamutuk iha uma ida.   
 
Alegasaun finál  
Prokuradór haktuir katak arguidu konfesa integralmente no konsidera hahalok arguidu 
nian priense duni elementu husi krime ofensa ba integridade fízika simples ho natureza 
violénsia doméstika no arguidu merese duni atu hetan pena ne’ebé hakerek ona iha 
artigu 145 KP atu iha futuru labele repete hikas hahalok sira hanesan ne’e hasoru nia 
feen ka ema seluk.  
 
Entretantu defeza husu ba tribunál atu aplika pena ne’ebé adekuadu tuir arguidu nia 
sala ho konsiderasaun katak iha produsaun ba prova arguidu iha kolaborasaun diak ho 
tribunál, konfesa integralmente ba faktu hotu iha akuzasaun, rekoñese katak hahalok 
hanesan ne’e ladiak no arrepende ona nia hahalok, diak malu ona ho lezada no 
promete katak sei larepete hikas hahalok hanesan ne’e iha futuru. Defeza reforsa liután 
katak arguidu iha oan na’in hitu, foin primeiravés mai hatan iha tribunál no serbisu 
hanesan toos na’in laiha rendimentu fixu kada fulan.  
 
Desizaun 
Depoisde avalia faktu hotu, tribunál prova katak arguidu basa dala rua iha lezada nia 
ibun rezulta lezada nia ibun hetan kanek, raan sai, bubu no moras.    
 
Bazeia ba faktu provadu sira hotu no tetu mós ho sirkunstánsia atenuante sira hanesan, 
arguidu konfesa, arrepende nia hahalok, diak malu ona ho lezada, foin primeiravés mai 
hatan iha tribunál no promete sei la komete tan krime hanesan iha futuru. Ho nune’e 
tribunál konklui prosesu ne’e no kondena arguidu ho pena prizaun fulan neen suspende 
ba tinan ida. 
 
19. Krime ofensa ba integridade fízika simples ho natureza violénsia doméstika 
Nú. Prosesu   : 0025/21.OEPMK 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun tinan 1 suspende ba tinan 1 
  
Iha 25 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu JTC hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 21 Marsu 2021, maizumenus iha oras tuku 12:22 meiudia, 
arguidu uza ai-sar futun ida baku dala ida iha lezada nia ain parte loos, riba lezada bai 
iha rai hafoin kontinua rasta lezada tuir rai. Konsekuensia husi arguidu nia hahalok ne’e 



rezulta lezada sofre moras. Antes agresaun ne’e, arguidu ho lezada diskute malu kona-
ba bainhira arguidu fila husi to’os lezada seidauk prepara hahan meiudia nian. Kazu 
ne’e aneksu hamutuk ho relatóriu médiku husi Ospitál Referál Oekusi no fotografia 
kona-ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu integralmente no momentu ne’e arguidu ho 
kondisaun hamlaha mak haree hahan seidauk prepara hodi halo agresaun fízika hasoru 
lezada. Depoisde akontesementu arguidu sente sala no husu deskulpa ba lezada 
hafoin kontinua dame malu kedas, arrepende ona nia hahalok, too agora moris 
hamutuk nafatin iha uma ida hanesan feen ho laen, foin primeiravés mai hatan iha 
tribunál, promete sei la komete tan krime hanesan iha futuru, serbisu hanesan toos 
na’in laiha rendementu fixu kada fulan, iha oan na’in rua no arguidu mak iha 
responsabilidade maximu ba iha nia família. 
 
Alende ne’e, lezada konfirma faktu hotu iha akuzasaun no konfirma mós ho arguidu 
ninia deklarasaun katak depoisde akontesementu ne’e sira diak malu kedas no moris 
hamutuk nafatin iha uma ida no too agora arguidu la komete tan krime seluk hasoru 
lezada.  
 
Alegasaun finál  
Prokuradór konsidera arguidu provadu komete krime hasoru lezada bazeia ba 
konfisaun arguidu nian no konfirma mós husi lezada. Tanba ne’e, prokuradór laiha 
duvida ba faktu sira hotu iha akuzasaun no husu ba tribunál atu aplika pena ba arguidu 
tuir artigu 145 husi KP tanba krime sira ho natureza violénsia doméstika barak liu 
akontese iha Oekusi kompara ho munisípiu sira seluk. 
 
Entretantu defeza husu ba tribunál atu aplika pena ne’ebé kmaan ba arguidu ho 
konsiderasaun sira katak, arguidu konfesa, arrepende nia hahalok, depoisde 
akontesimentu ne’e husu ona diskulpa ba lezada no diak malu kedas, arguidu foin 
primeiravés mai hatan iha tribunál no promete sei la komete tan krime seluk hasoru 
lezada iha futuru.   
 
Desizaun 
Depoisde avalia ba faktu hotu, tribunál prova katak arguidu uza ai-sar futun ida baku 
dala ida iha lezada nia ain parte loos, riba lezada bai iha rai hafoin kontinua rasta 
lezada tuir rai.    
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan, arguidu konfesa, arrepende nia hahalok, diak malu ona ho lezada, foin 
primeiravés mai hatan iha tribunál no promete sei la komete tan krime hanesan iha 



futuru, nune’e tribunál konklui prosesu ne’e no kondena arguidu ho pena prizaun tinan 
ida suspende ba tinan ida.  
 
20. Krime ofensa ba integridade fízika simples ho natureza violénsia doméstika 
Nú. Prosesu   : 0098/21.OESIC 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Mateus Nessi 
Defeza   : Dr. Calisto Tout 
Desizaun   : Pena prizaun tinan 1 fulan 6 suspende ba tinan 1 fulan 6  
  
Iha 28 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu PC ho arguida AS hasoru sira nia oan  (idade 14), iha Distritu Oekusi. 
 
Akuzasaun Prokuradór 
Prokuradór akuza katak iha 06 Outubru 2021, maizumenus iha oras tuku 21:00 kalan, 
arguidu ho arguida obriga lezada atu kaben, maibé lezada lakohi tanba lezada 
momentu ne’e sei menóridade no sei hakarak eskola. Ho nune’e arguidu basa dala ida 
iha lezada nia hasan parte karuk, basa dala ida iha lezada nia hasan parte loos, uza tali 
masa baku dala rua iha lezada nia ain-kabun no lori tali masa baku tan dala rua iha 
lezada nia kabaas. Kosekuensia husi arguidu nia hahalok ne’e rezulta lezada sofre  
mean, metan no moras. Enkuantu arguida lori ai-sanak baku dala ida iha lezada nia 
kabaas, baku dala rua iha lezada nia ain-kabun rezulta lezada sofre moras. Kazu ne’e 
aneksu hamutuk ho relatóriu médiku husi Ospitál Referál Oekusi no fotografia kona-ba 
aktu violénsia ne’e hasai husi polísia. 
 
Prokuradór akuza arguidu no arguida kontra artigu 145 KP kona-ba ofensa ba 
integridade fízika simples ho moldura penál to’o tinan 3 ka multa, konjuga ho artigu 2, 
3(c), 35(b) no 36 LKVD. 
 
Produsaun ba prova sira  
Iha julgamentu, arguidu ho arguida konfesa faktu hotu iha akuzasaun no sira rekoñese 
hahalok hasoru sira nia oan hanesan ne’e ladiak no momentu ne’e sira nia oan foin halo 
tinan 14 no eskola iha Pre-Sekundariu Oesilo, arrepende ona sira nia hahalok, diak 
malu ona ho lezada, foin primeiravés baku lezada no mai hatan iha tribunál, arguidu ho 
arguida iha oan na’in lima, serbisu hanesan negosiante kiik loke kioske no arguidu ho 
arguida promete sei la komete tan hahalok hanesan iha futuru.  
 
Alende ne’e lezada konfirma faktu hotu iha akuzasaun no deklara katak diak malu ona 
ho arguidu no arguida. 
 
Alegasaun finál  
Prokuradór intende katak arguidu ho arguida sira konfesa integralmente, nune’e 
prokuradór  konsidera hahalok arguidu ho arguida nian priense duni elementu husi 
krime ofensa ba integridade fízika simples no arguidu ho arguida merese duni atu hetan 



pena ne’ebé hakerek ona iha artigu 145 KP atu iha futuru labele repete hikas hahalok 
sira hanesan ne’e no ema seluk labele halo tuir. 
 
Entretantu defeza husu ba tribunál atu aplika pena adekuadu tuir arguidu ho arguida 
sira nia sala ho konsiderasaun katak iha produsaun ba prova arguidu ho arguida iha 
kolaborasaun diak ho tribunál, konfesa integralmente, sira rekoñese katak hahalok 
hanesan ne’e ladiak no arrepende ona sira nia hahalok, depoisde akontesementu 
kontinua dame malu tanba lezada hanesan sira nia oan, promete katak sei larepete 
hikas hahalok hanesan ne’e iha futuru. Defeza reforsa liután katak arguidu ho arguida 
iha oan na’in lima, foin primeiravés basa lezada mai hatan iha tribunál no serbisu 
hanesan negosiante kiik loke kioske ho rendimentu kada fulan US$75.00. 
 
Desizaun 
 
Depoisde avalia ba faktu hotu, tribunál prova katak arguidu ho arguida obriga lezada 
atu kaben, maibé lezada lakohi tanba lezada momentu ne’e sei menóridade no sei 
hakarak eskola. Ho nune’e arguidu basa dala ida iha lezada nia hasan parte karuk, 
basa dala ida iha lezada nia hasan parte loos, uza tali masa baku dala rua iha lezada 
nia ain-kabun no lori tali masa baku tan dala rua iha lezada nia kabaas.    
 
Bazeia ba faktu provadu sira hotu no tetu mós ho sirkunstánsia atenuante sira hanesan 
arguidu no arguida konfesa, arrepende sira nia hahalok, foin primeiravés mai hatan iha 
tribunál no promete sei la komete tan krime hanesan hasoru lezada iha futuru no 
depoisde akontesimentu ne’e diak malu ona ho lezada. Ho nune’e tribunál konklui 
prosesu ne’e no kondena arguidu no arguida ho pena prizaun tinan ida fulan neen 
suspende ba tinan ida fulan neen ba kada arguidu no arguida. 
 
21. Krime ofensa ba integridade fízika simples ho natureza violénsia doméstika 
Nú. Prosesu   : 0020/21.OEPSB 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Pena prizaun tinan 1 suspende ba tinan 1 
  
Iha 28 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu AA hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 18 Jullu 2021, maizumenus iha oras tuku 17:00 lokraik, 
bainhira arguidu fila husi serimonia kultural too iha uma ho kondisaun lanu, arguidu foti 
ai-pedasuk ida tuda lezada no kona iha lezada nia matan fukun parte karuk kauza 
kanek, raan sai no sofre moras. Kazu ne’e aneksu hamutuk ho relatóriu médiku husi 
Sentru Saude Pasabe no fotografia kona-ba aktu violénsia ne’e hasai husi polísia. 
 



Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa integralmente ba faktu hotu iha akuzasaun, arrepende 
nia hahalok no husu ona deskulpa ba lezada, arguidu ho lezada diak malu ona too 
agora moris hamutuk nafatin iha uma ida hanesan feen ho laen, foin primeiravés mai 
hatan iha tribunál, promete sei la komete tan krime hanesan iha futuru, serbisu hanesan 
toos na’in laiha rendementu fixu kada fulan no iha oan na’in haat arguidu mak iha 
responsabilidade ba iha nia família. 
 
Alende ne’e, lezada mós kontinua konfirma faktu hotu iha akuzasaun no konfirma mós 
ho arguidu nia deklarasaun katak depoisde akontesimentu ne’e sira diak malu kedas.  
 
Alegasaun finál  
Prokuradór intende katak arguidu iha indisius forte komete krime hasoru nia feen tuir 
faktu sira ne’ebé hakerek ona iha akuzasaun. Prokuradór konsidera arguidu nia hahalok 
ne’e priense duni elementu husi krime ofensa ba integridade fízika simples ho natureza 
violénsia doméstika hasoru nia feen. Tanba ne’e, prokuradór laiha duvida ba faktu sira 
hotu iha akuzasaun no husu ba tribunál atu aplika pena ba arguidu tuir artigu 145 husi 
KP.  
 
Entretantu defeza husu ba tribunál atu aplika pena ne’ebé kmaan ho konsiderasaun 
katak iha produsaun ba prova arguidu rasik kolabora diak ho tribunál hodi konfesa faktu 
integralmente. Arguidu mós rekoñese katak hahalok hanesan ne’e ladiak no arrepende 
ona nia hahalok, depoisde akontesementu too agora lahalo ona agresaun fízika hasoru 
lezada, promete katak sei larepete hikas hahalok hanesan iha futuru. Defeza reforsa 
liután katak arguidu iha oan na’in haat, dame malu ona, foin mai hatan iha tribunál, 
serbisu hanesan toos na’in laiha rendimentu fixu kada fulan. 
 
Desizaun 
Depoisde avalia ba faktu hotu, tribunál prova katak arguidu foti ai-pedasuk ida tuda 
lezada no kona iha lezada nia matan fukun parte karuk kauza kanek, raan sai no sofre 
moras.     
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan, arguidu konfesa, arrepende nia hahalok, diak malu ona ho lezada, foin 
primeiravés mai hatan iha tribunál no promete sei la komete tan krime hanesan iha 
futuru. Ho nune’e tribunál konklui prosesu ne’e no kondena arguidu ho pena prizaun 
tinan ida suspende ba tinan ida.  
 
22. Krime ofensa ba integridade fízika simples ho natureza violénsia doméstika 
Nú. Prosesu   : 0058/21.OESIC 
Kompozisaun Tribunál : Singulár 
Juis    : Dr. Yudi Pamukas 



Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun    : Pena prizaun tinan 1 suspende ba tinan 1 
  
Iha 28 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu GCA hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 21 Agostu 2021, maizumenus iha oras tuku 15:00 lokraik, 
arguidu basa dala ida iha lezada nia hasan parte loos, tebe dala ida iha lezada nia 
kelen parte karuk no basa tan dala ida iha lezada nia hasan parte kanuruk. 
Konsekunesia husi arguidu nia hahalok ne’e rezulta lezada sofre moras. Antes 
agresaun ne’e, arguidu ho lezada diskute malu kona-ba bainhira arguidu fila husi toos, 
arguidu nia hahan ne’ebé lezada prepara ne’e sira nia oan han hotu tiha, ho nune’e 
mosu agresaun hirak ne’e. Kazu ne’e aneksu hamutuk ho relatóriu médiku husi Sentru 
Saude Baqui no fotografia kona-ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu faktu hotu iha akuzasaun no depoisde 
akontesementu arguidu hatene katak hahalok hanesan ne’e ladiak no arepende ona nia 
hahalok, foin primeiravés mai hatan iha tribunál, promote sei larepete hahalok hanesan 
iha futuru, serbisu hanesan toos na’in laiha rendementu fixu kada fulan no arguidu ho 
lezada moris hamutuk iha ona oan na’in haat. 
 
Alende ne’e lezada kontinua konfirma faktu hotu iha akuzasaun no too agora laiha tan 
problema seluk no arguidu ho lezada dame malu ona. 
 
Alegasaun finál  
Prokuradór intende katak arguidu nia hahalok ne’e konsidera provadu no priense duni 
elementu husi krime ofensa ba integridade fízika simples ho natureza violénsia 
doméstika. Tanba ne’e, prokuradór laiha duvida ba faktu sira hotu iha akuzasaun no 
husu ba tribunál atu aplika pena ne’ebé hakerek ona iha artigu 145 KP tanba krime sira 
ho natureza violénsia doméstika barak liu akontese iha Oekusi kompara ho munisípiu 
sira seluk. 
 
Enkuantu defeza salienta katak iha produsaun ba prova, arguidu rasik konfesa ona 
faktu hotu  iha akuzasaun, rekoñese katak hahalok hanesan ne’e ladiak no arrepende 
ona nia hahalok, depoisde akontesementu too agora lahalo ona agresaun fízika hasoru 
lezada, promete katak sei larepete hikas hahalok hanesan iha futuru no arguidu iha oan 
na’in haat. Defeza reforsa liután katak arguidu ho lezada dame malu ona, foin mai 



hatan iha tribunál, serbisu hanesan toos na’in laiha rendimentu fixu kada fulan. Tanba 
ne’e, husu ba tribunál atu aplika pena ne’ebé kmaan ba arguidu.  
 
Desizaun 
Depoisde avalia faktu hotu,  tribunál prova katak arguidu basa dala ida iha lezada nia 
hasan parte loos, tebe dala ida iha lezada nia kelen parte karuk no basa tan dala ida iha 
lezada nia hasan parte kanuruk. 
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan arguidu konfesa, arrepende nia hahalok, diak malu ona ho lezada, foin 
primeiravés mai hatan iha tribunál no promete sei la komete tan krime hanesan iha 
futuru, nune’e tribunál konklui prosesu ne’e no kondena arguidu ho pena prizaun tinan 
ida suspende ba tinan ida.  
 
23. Krime ofensa ba integridade fízika simples ho natureza violénsia doméstika 
Nú. Prosesu   : 0016/21.OEBCN 
Kompozisaun Tribunál : Singulár 
Juis    : Dr. Hugo da Cruz Pui 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun    : Pena prizaun tinan 1 suspende ba tinan 1  
  
Iha 29 Marsu 2022, Tribunál Distritál Oekusi prezide julgamentu leitura sentensa ba 
kazu krime ofensa ba integridade fízika simples ho natureza violénsia doméstika ne’ebé 
envolve arguidu PCA hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 03 Jullu 2021, maizumenus iha oras tuku 13:00 meiudia, 
arguidu basa dala rua iha lezada nia hasan parte loos, basa dala rua iha lezada nia 
hasan parte karuk no tebe dala ida iha lezada nia kanotak. Konsekuensia husi arguidu 
nia hahalok ne’e rezulta lezada sofre moras. Aktu ne’e akontese kuandu arguidu fila 
husi to’os lezada seidauk prepara hahan meiudia nian tanba sei haree sira nia oan kiik 
sei tanis. Kazu ne’e aneksu hamutuk ho relatóriu médiku husi Sentru Saude Baocnana 
no fotografia kona-ba aktu violénsia ne’e hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no hatene agresaun fízika 
hanesan ne’e ladiak no arrepende ona nia hahalok. Arguidu foin primeiravés komete 
krime hasoru lezada, diak malu ona ho lezada, iha oan nain neen no foin mai hatan iha 
tribunál. Arguidu haktuir tan katak serbisu hanesan to’os na’in laiha rendementu fixu 
kada fulan no arguidu mak tau matan ba nia feen ho nia oan sira. 
 



Prokuradór husu ba tribunál atu presinde lezada nia deklarasaun no parte defeza 
konkorda ho pedidu ne’e, tribunál bazeia ba pedidu ne’e no presinde lezada ninia 
deklarasaun, tanba arguidu konfesa faktu hotu iha akuzasaun. 
 
Alegasaun finál  
Prokuradór intende katak durante iha produsaun ba prova iha indisius forte arguidu nia 
hahalok ne’e provadu komete duni krime ofensa ba integridade fízika simples ho 
natureza violénsia doméstika. Tanba ne’e, prokuradór laiha duvida ba faktu sira ne’ebé 
hakerek ona iha akuzasaun ho konsiderasaun katak iha produsaun ba prova arguidu 
rasik konfesa faktu hotu iha akuzasaun. Tanba ne’e, prokuradór husu ba tribunál atu 
aplika pena ne’ebé hakerek ona iha artigu 145 KP. 

Entretantu defeza husu ba tribunál atu aplika pena ne’ebé adekuadu ho konsiderasaun 
katak iha produsaun ba prova arguidu rasik konfesa faktu hotu iha akuzasaun sein 
rezerva. Arguidu mós rekoñese katak hahalok hanesan ne’e ladiak no arrepende ona 
nia hahalok. Defeza reforsa liután katak arguidu foin primeiravés baku nia feen no mai 
hatan iha tribunál, diak malu ona ho lezada no iha oan nain neen, serbisu hanesan to’os 
na’in laiha rendementu fixu kada fulan no arguidu mak tau matan ba nia feen ho nia oan 
sira. 
 
Desizaun 
Depoisde avalia faktu hotu, tribunál prova katak arguidu basa dala rua iha lezada nia 
hasan parte loos, basa dala rua iha lezada nia hasan parte karuk no tebe dala ida iha 
lezada nia kanotak.     
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan, arguidu konfesa, arrepende ona nia hahalok, diak malu ona ho lezada, foin 
primeiravés komete krime no mai hatan iha tribunál, ho nune’e tribunál konklui prosesu 
ne’e no kondena arguidu ho pena prizaun tinan ida suspende ba tinan ida. 
 
24. Krime ofensa ba integridade fízika simples ho natureza violénsia doméstika 
Nú. Prosesu   : 0097/21.OEPMK 
Kompozisaun Tribunál : Singulár 
Juis    : Dr. Yudi Pamukas 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun    : Pena prizaun tinan 1 fulan 6 suspende ba tinan 2  
  
Iha 29 Marsu 2022, Tribunál Distritál Oekusi prezide julgamentu leitura sentensa ba 
krime ofensa ba integridade fízika simples ho natureza violénsia doméstika ne’ebé 
envolve arguidu AQ hasoru nia feen, iha Distritu Oekusi. 
 
Akuzasaun Prokuradór 
Prokuradór akuza katak iha 24 Outubru 2021, maizumenus iha oras tuku 22:00 kalan, 
arguidu uza gayung baku dala ida iha lezada nia ulun, dudu lezada no rezulta lezada 
baku nia ulun iha ai-rin uma nian no tuku dala ida iha lezada nia ibun. Konsekuensia 
husi arguidu nia hahalok ne’e kauza lezada sofre moras. Antes agresaun ne’e, arguidu 



ho lezada diskute malu kona-ba bainhira atu han kalan modo laiha, tanba osan laiha atu 
sosa modo, ho nune’e mosu agresaun hirak ne’e.  Kazu ne’e aneksu hamutuk ho 
relatóriu médiku husi Ospitál Referál Oekusi no fotografia kona-ba aktu violénsia ne’e 
hasai husi polísia. 
 
Prokuradór akuza arguidu kontra artigu 145 KP kona-ba ofensa ba integridade fízika 
simples ho moldura penál to’o tinan 3 ka multa, konjuga ho artigu 2, 3(a), 35(b) no 36 
LKVD. 
 
Produsaun ba prova sira  
Iha julgamentu, arguidu konfesa faktu hotu iha akuzasaun no hatene agresaun fízika 
hanesan ne’e ladiak no arrepende ona nia hahalok. Arguidu ho lezada hola malu iha 
tinan 2008 no foin primeiravés komete krime hasoru nia feen no too agora la komete 
tan krime seluk hasoru lezada, depoisde akontesementu arguidu ho lezada dame malu 
kedas no kontinua moris hamutuk iha uma ida, iha oan nain rua no foin primeiravés mai 
hatan iha tribunál. Arguidu haktuir tan katak serbisu hanesan toos na’in laiha 
rendementu fixu kada fulan no arguidu mak tau matan ba nia feen ho nia oan sira. 
 
Enkuantu lezada kontinua konfirma faktu hotu iha akuzasaun no haktuir katak depoisde 
akontesementu arguidu ho lezada dame malu kedas no kontinua too agora laiha tan 
problema seluk no moris hamutuk nafatin iha uma ida. 
 
Alegasaun finál  
Prokuradór alega katak arguidu nia hahalok ne’e provadu no priense duni elementu 
husi krime ofensa ba integridade fízika simples ho natureza violénsia doméstika. Tanba 
ne’e, prokuradór laiha duvida ba faktu sira ne’ebé hakerek ona iha akuzasaun ho 
konsiderasaun katak arguidu rasik konfesa faktu hotu iha akuzasaun no persija duni iha 
prevensaun jerál liuhusi tribunál nia aplikasaun pena ba iha arguidu. Tanba ne’e, 
prokuradór husu ba tribunál atu aplika pena ne’ebé hakerek ona iha artigu 145 KP. 

Entretantu defeza husu ba tribunál atu aplika pena ne’ebé adekuadu ba arguidu ho 
konsiderasaun sira katak, arguidu konfesa, arrepende nia hahalok, diak malu ona ho 
lezada, foin primeiravés komete krime no mai hatan iha tribunál, serbisu hanesan toos 
na’in laiha rendementu fixu kada fulan no arguidu mak tau matan ba nia feen ho nia oan 
sira. 
   
Desizaun 
Depoisde avalia faktu hotu, tribunál prova katak arguidu uza gayung baku dala ida iha 
lezada nia ulun, dudu lezada no rezulta lezada baku nia ulun iha ai-rin uma nian no tuku 
dala ida iha lezada nia ibun. 
 
Bazeia ba faktu provadu sira ne’e hotu no tetu mós ho sirkunstánsia atenuante sira 
hanesan, arguidu konfesa, arrepende nia hahalok, diak malu ona ho lezada, foin 
primeiravés mai hatan iha tribunál, nune’e tribunál konklui prosesu ne’e no kondena 
arguidu ho pena prizaun tinan ida fulan neen suspende ba tinan rua. 
 
25. Krime ofensa ba integridade fízika simples 



Nú. Prosesu   : 0066/21.OEPMK 
Kompozisaun Tribunál : Singulár 
Juis    : Dr. Yudi Pamunkas 
Prokuradór   : Dr. Mateus Nesi 
Defeza   : Dr. Marcelino Marques Coro 
Desizaun   : Omologa pedidu dezisténsia keixa 
  
Iha 29 Marsu 2022, Tribunál Distritál Oekusi prezide julgamentu tentativa konsiliasaun 
ba kazu ofensa ba integridade fízika simples ne’ebé envolve arguidu Amaro Martinho 
Colo ho Denilson Flaviano de Sinza Colo hasoru lezadu Afrito Benardino Neno, ha 
Aldeia Umenoah, Suku Cunha Sub-distritu Pante-makasar, Distritu Oekusi. 
 
Akuzasaun Prokuradór  
Prokuradór akuza katak iha 02 Jullu 2021, iha oras tuku 13:00 meiudia, lezadu foin sai 
husi eskola atu fila ba uma, bainhira too iha dalan klaran arguidu Amaro tuku dala ida 
iha lezadu nia ibun rezulta kanek kiik iha lezadu nia ibun, raan sai no moras. Arguidu 
Denilson aproveita situasaun ne’e hodi tuku tan dala ida iha lezadu nia ulun rezulta 
lezadu sofre moras. Motivu husi akontesementu ne’e tanba problema odiu malu. Kazu 
ne’e aneksa hamutuk ho relatóriu médiku husi Ospitál Referál Oekusi no fotografia 
kona-ba aktu violénsia sira ne’e hasai husi polísia.  
 
Prokuradór akuza arguidu sira kontra artigu 145 KP kona-ba krime ofensa ba 
integridade fízika simples ho moldura penál to’o tinan 3 ka multa. 
 
Produsaun ba prova sira  
Bazeia ba artigu 262 (1) Kódigu Prosesu Penál (KPP) kona-ba tentativa ba 
konsiliasaun, nune’e antes tama ba julgamentu produsaun ba prova, juis husu atu halo 
tentativa konsiliasaun ba arguidu sira ho lezadu. 
 
Iha prosesu konsiliasaun ne’e, lezadu hakarak dame malu ho arguidu sira ho kondisaun 
katak arguidu sira tenke fó indeminizasaun sivíl ho montante US$50.00 ba lezadu 
hanesan taka kanek no husu ba arguidu sira atu repete hikas sira nia hahalok ne’e 
hasoru lezadu iha futuru. Enkuantu arguidu sira mós konkorda ho pedidu lezadu nian 
no deklara katak arrepende ona sira nia hahalok no promete sei la repete tan hahalok 
hanesan iha futuru, nune’e lezadu husu ba tribunál atu deziste tiha ninia-keixa hasoru 
arguidu sira.  
 
Alegasaun finál  
Prokuradór no defeza apresia akordu dame ne’ebé parte rua deside ona no husu ba 
tribunál atu omologa prosesu ne’e. 
 
Desizaun  
Bazeia ba akordu dame husi parte rua no pedidu dezisténsia husi lezadu, tribunál 
konklui prosesu ne’e no omologa pedidu dezisténsia keixa ne’e ho kondisaun arguidu 
sira sei fó indemnizasaun sivíl ba lezadu ho valor osan US$50.00. 
 



Atu hetan informasaun kompleitu, favór kontaktu: 
Ana Paula Marçal 
Diretora Ezekutiva JSMP 
Diresaun e-mail: ana@jsmp.tl 
Telefone: (+670) 33238883 | 77040735 
Website: https://jsmp.tl 
info@jsmp.tl 

